
Ўзбекистон Республикаси Президентининг
Қ А Р О Р И 

МУБОРАК ¯УРБОН ²АЙИТИНИ 
НИШОНЛАШ ТªFРИСИДА

Муборак Қурбон ҳайитининг маъна-
вий ҳаётимизда меҳр-оқибат, бағрикенг-
лик, мурувват, дўстлик ва ҳамжиҳатлик 
каби эзгу тамойилларни мустаҳкамлаш 
борасидаги ўрни ва аҳамияти беқиёс-
дир.

Ушбу қутлуғ айёмни муносиб кутиб 
олиш ва юқори савияда ўтказиш, му-
қаддас ислом динининг инсонпарварлик 
ғоялари ҳамда миллий қадриятларимиз-
ни асраб-авайлаш ва улуғлаш мақсадида:

1. 2024 йилда муборак Қурбон ҳайити-
нинг биринчи куни 16 июнь —  якшанба 
кунига тўғри келиши тўғрисида 
 Ўзбекистон мусулмонлари идорасининг 
ахбороти маълумот учун қабул қилиниб, 
юртимизда 16 июнь куни Қурбон ҳайити 
байрами сифатида кенг нишонлансин.

2. Қуйидагилар:
а) Меҳнат кодексининг 208-моддасига 

мувофиқ:
ишланмайдиган байрам куни ҳисоб-

ланувчи Қурбон ҳайитининг биринчи 
куни дам олиш кунига тўғри келиши му-
носабати билан ушбу дам олиш куни 17 

июнь — душанба кунига кўчирилиши;
бунда ишлаб чиқариш-техник ва таш-

килий шароитлар (мавжуд узлуксиз иш-
лаб чиқариш, аҳолига ҳар куни хизмат 
кўрсатиш, навбатчилик асосида ишлаш 
ва бошқалар) туфайли ишланмайдиган 
байрам кунлари тўхтатиб қўйиш мумкин 
бўлмаган ишларни бажаришда дам олиш 
кунлари кўчирилмаслиги;

б) Ўзбекистон Республикаси Прези-
дентининг 2023 йил 22 декабрдаги “2024 
йилда расмий саналарни нишонлаш 

 даврида қўшимча ишланмайдиган кун-
ларни белгилаш ва дам олиш кунлари-
ни кўчириш тўғрисида”ги ПФ–213-сон 
Фармони билан 18 июнь — сешанба 
куни барча ходимлар учун қўшимча дам 
олиш куни этиб белгиланганлиги маълу-
мот учун қабул қилинсин.

3. Қорақалпоғистон Республикаси 
Вазирлар Кенгаши, вилоятлар ва Тош-
кент шаҳар ҳокимликлари Дин ишлари 
бўйича қўмита, Ўзбекистон маҳаллала-
ри уюшмаси, Ижтимоий ҳимоя миллий 
агентлиги ва бошқа ҳамкор ташкилот-
лар билан биргаликда муборак Қурбон 
ҳайитини халқимизнинг миллий анъа-

на ва урф-одатларига уйғун ҳолда ўт-
казиш учун тегишли чора-тадбирларни 
амалга оширсин.

4. Туризм қўмитаси Транспорт вазир-
лиги билан биргаликда юртдошларимиз 
учун муборак Қурбон ҳайити кунлари-
да мўътабар зиёратгоҳлар ва тарихий 
қадамжоларга зиёратларни ташкил 
этиш мақсадида қулай шароит ва имко-
ниятлар яратсин.

5. Ўзбекистон Миллий телерадиоком-
панияси, Ўзбекистон Миллий ахборот 
агентлиги ва бошқа оммавий ахборот во-
ситаларига Қурбон ҳайитини нишонлаш 
билан боғлиқ тадбирларни кенг ёритиш 
тавсия этилсин.

6. Мазкур қарорнинг ижросини на-
зорат қилиш Ўзбекистон Республикаси 
Бош вазири А.Н.Арипов ва Ўзбекистон 
Республикаси Президентининг масла-
ҳатчиси М.М.Камилов зиммасига юк-
лансин.

Ўзбекистон Республикаси
            Президенти                     Ш. МИРЗИЁЕВ
Тошкент шаҳри,
2024 йил 11 июнь

Акмал САИДОВ:

Жорий йил 13-14 июнь кунлари 
мамлакатимизда Инсон ҳуқуқлари 
бўйича IV Самарқанд форуми 
бўлиб ўтади. Бу галги анъанавий 
халқаро анжуман “Экологик 
муаммолар: ўзгарувчан дунёда 
инсон ҳуқуқлари келажаги, 
барқарор ечимлар топиш” 
мавзусига бағишланган.

Инсон ҳуқуқлари бўйича Ўз-
бекистон Республикаси Миллий 
маркази ушбу форумнинг асосий 
миллий ташкилотчиларидан бири-
дир. Миллий марказ директори, 
академик Акмал САИДОВ билан 
анъанавий халқаро форумнинг 
моҳияти ва аҳамияти ҳақида суҳ-
батлашдик.

— Жорий йил Инсон ҳуқуқлари 
бўйича Самарқанд форумига асос 
солинганига 6 йил бўлди, — деди 

А.Саидов. — Анъанавий тарзда ҳар 
икки йилда ўтказиб келинаётган 
ушбу халқаро анжуман қисқа вақт 
ичида инсон ҳуқуқларининг турли 
соҳаларига тааллуқли долзарб ма-
салаларни муҳокама этиш ва нати-
жали ечимлар топиш борасида дунё 
миқёсида кам учрайдиган ноёб ва 
самарадор, қулай ва ўзига хос муло-
қот майдонига айланди. 

ОЗАРБАЙЖОН БИЛАН МАДАНИЙ АЛМАШИНУВ 
ЯНАДА КЕНГАЙИШИ ¯ªЛЛАБ-¯УВВАТЛАНДИ

Учрашув аввалида Адил Каримли дав-
латимиз раҳбарига Озарбайжон Президен-
ти Илҳом Алиевнинг саломлари ва энг эзгу 
тилакларини етказди.

Ўзбекистон билан Озарбайжон ўрта-
сидаги стратегик шериклик муносабатла-
рини, шу жумладан, устувор ҳисобланган 
гуманитар соҳадаги алоқаларни янада кен-
гайтириш масалалари кўриб чиқилди.

Мамлакатимиз етакчиси сўнгги йиллар-
да маданий алмашинув фаоллашганини 
катта мамнуният билан қайд этди.

Жорий йил бошидан буён Боку шаҳрида 
Ўзбекистон илм-фани ва маданияти кун-
лари, кўргазма ва “Лазги” миллий балети 
премьераси муваффақиятли ўтказилди.

Озарбайжон маданияти кунлари доира-
сида шоир ва мутафаккир Муҳаммад Фу-
зулий китобининг тақдимоти бўлиб ўтди. 
Шунингдек, кўргазма, саҳна асарлари на-
мойишлари ва бошқа тадбирлар ўтказили-
ши режалаштирилган.

“Йўл харитаси” асосида фаол му-
лоқотни ва тадбирларга бой маданий 
дастурни давом эттириш, ЮНЕСКО, 
ТУРКСОЙ ва АЙСЕСКО каби халқаро 
ташкилотлар доирасида қўшма ташаббус 
ва лойиҳаларни илгари суриш муҳимли-
ги таъкидланди.

ЎзА 

Ўзбекистон Республикаси Президенти Шавкат Мирзиёев 11 июнь куни 
Озарбайжон маданияти кунларини ўтказиш доирасида мамлакатимизда бўлиб турган 

Озарбайжон Республикаси маданият вазири Адил Каримлини қабул қилди.

ªЗБЕКИСТОН 
РЕСПУБЛИКАСИ ПРЕЗИДЕНТИ 

А¯Ш ДЕЛЕГАЦИЯСИНИ 
¯АБУЛ ¯ИЛДИ

Америка идораси раҳбари Ўзбекис-
тон етакчисига АҚШ Президенти Жо 
Байденнинг саломи ва энг эзгу тилакла-
рини етказди.

Учрашув давомида икки томонлама 
стратегик шериклик муносабатларини 
янада мустаҳкамлаш, савдо-иқтисодий 
ва инвестициявий ҳамкорликни кенгай-
тириш масалалари муҳокама қилинди.

Ишбилармонлик алоқалари фаоллаш-
гани, ўзаро товар айирбошлаш ва инвес-
тициялар кўрсаткичлари барқарор ўсаёт-
гани мамнуният билан қайд этилди.

АҚШнинг “Аir Products”, “Coca-
Cola”, “Citibank”, “Visa” ва бошқа кўплаб 

етакчи корхоналари ва банклари билан 
кооперация алоқалари ривожланмоқда.

Ўзбекистоннинг Жаҳон савдо таш-
килотига аъзо бўлиши, GSP тизимини 
қайта тиклаш, “C5+1” формати ҳамда 
Савдо ва инвестициялар бўйича ҳадли 
битим доирасида амалий ҳамкорликни 
чуқурлаштириш билан боғлиқ масалалар 
кўриб чиқилди.

Саноат кооперацияси учун янги соҳа-
ларни аниқлаш ва тегишли лойиҳаларни 
илгари суриш бўйича қўшма платформа-
ни ишга тушириш муҳим экани таъкид-
ланди.

ЎзА 

Ўзбекистон Республикаси Президенти 
Шавкат Мирзиёев 11 июнь куни 

Америка Қўшма Штатларининг Савдо вакили 
Кэтрин Тайни қабул қилди.

Ташриф дастурига мувофиқ, Тош-
кент шаҳрида бўлиб ўтадиган олий 
даражадаги музокараларда Ўзбе-
кистон — Корея дўстлик ва алоҳида 
 стратегик шериклик муносабатлари-
ни янада ривожлантиришнинг дол-
зарб масалалари кўриб чиқилади.

Савдо, инновациялар ва техно-
логиялар алмашинуви, энергетика, 
электроника ва электротехника, 
кимё саноати, қишлоқ хўжалиги, 
инфратузилмавий ривожланиш 
ва бошқа устувор йўналишларда 
амалий ҳамкорликни кенгайтириш 
масалалари эътибор марказида бў-
лади. Таълим, соғлиқни сақлаш, 
маданият, спорт ва туризм соҳала-
ридаги қўшма дастурлар муҳокама 
қилинади.

Шунингдек, минтақавий, шу 
жумладан, “Марказий Осиё — 
 Корея Республикаси” форматидаги 
ҳамкорлик юзасидан ҳам фикр алма-
шиш режалаштирилган.

Саммит якунлари бўйича бир қатор 
ҳукуматлараро ва идоралараро ҳуж-
жатлар имзоланиши кўзда тутилган.

Ташрифнинг ишбилармонлик 
дастури доирасида Ўзбекистон ва 
Жанубий Корея Президентлари 
қўшма бизнес-форумида иштирок 
этадилар.

Президент Юн Сок Ёль мамлака-
тимизнинг бой маданий-тарихий ме-
роси билан танишиш мақсадида Са-
марқанд шаҳрига ташриф буюради.

ЎзА 

ªЗБЕКИСТОНДА ОЗАРБАЙЖОН 
МАДАНИЯТИ КУНЛАРИ 
ИШТИРОКЧИЛАРИГА

КОРЕЯ РЕСПУБЛИКАСИ 
ПРЕЗИДЕНТИ ДАВЛАТ 

ТАШРИФИ БИЛАН ªЗБЕКИСТОН 
РЕСПУБЛИКАСИДА БªЛАДИ Қадрли меҳмонлар!

Азиз ватандошлар!
Хонимлар ва жаноблар!
Аввало, бугунги улкан воқеа — Ўзбекистонда 

Озарбайжон маданияти кунларининг тантанали 
очилиши билан барчангизни чин қалбимдан са-
мимий муборакбод этаман.

Сизларга яхши маълумки, кейинги йилларда 
Ўзбекистон ва Озарбайжон давлатлари ўртасида 
дўстлик ва ҳамкорлик алоқалари жадал ривожла-
ниб, мутлақо янги босқичга кўтарилмоқда.

Буни барча соҳалар қатори маданий-гуманитар 
йўналишдаги алоқаларимиз ҳам изчил ривожла-
ниб бораётгани мисолида барчамиз яққол кўриб 
турибмиз.

Озарбайжон Республикаси Президенти, азиз 
қардошим Илҳом Гейдарович Алиев билан кели-
шувларимиз асосида ўтган йили Озарбайжонда 
Ўзбекистон маданияти кунлари, шу йил январь 
ойида эса Ўзбекистон фани ва маданияти кунлари 
юксак савияда ўтказилди. 

Қадимий Озарбайжон заминида ўзбекис-
тонлик илм-фан ва маданият намояндалари 
катта ҳурмат-эътибор билан кутиб олингани, 
бу диёрда бўлиб ўтган қизғин ва самимий уч-
рашув ҳамда мулоқотлар, ҳеч шубҳасиз, халқ-
ларимиз ўртасидаги азалий қардошлик муно-
сабатларини мустаҳкамлашга муносиб ҳисса 
бўлиб қўшилди.

Биз Ўзбекистонда ўтказилаётган Халқаро 
мақом санъати анжумани, Бахшичилик ва “Лаз-
ги” фестиваллари ҳамда бошқа йирик маданий 

 тадбирларда Озарбайжон ижодкорлари мунтазам 
иштирок этиб келаётганини юксак қадрлаймиз.

Озарбайжонда миллий муғом санъати бўйича 
бўлиб ўтадиган анъанавий фестивалга ўзбек санъ-
аткорлари доимий таклиф этиб борилаётгани ало-
ҳида диққатга сазовордир.

Мамлакатимизда катта шоду хуррамлик билан 
бошланаётган Озарбайжон маданияти кунлари 
қардош озар заминида бўлиб ўтган Ўзбекистон 
маданияти кунларининг узвий давомидир.

Ишончим комил, бизнинг санъатсевар халқимиз 
орзиқиб кутган ушбу маданият кунлари қардошла-
римизнинг қадимий ва бой маданияти, санъати, 
адабиёти, миллий анъана ва қадриятлари билан 
янада яқинроқ танишиш учун қулай имкониятлар 
берадиган гўзал бир анжуман бўлади.

Сиз азиз, Озарбайжон маданияти кунларининг 
барча иштирокчиларини яна бир бор чин дилдан 
қутлаб, барчангизга сиҳат-саломатлик, юксак 
ижодий парвозлар тилайман.

Сизлар ушбу маданият ва санъат байрами дои-
расида Янги Ўзбекистонда амалга оширилаётган 
улкан ўзгаришлар билан халқимизнинг қадимий 
тарихи ва бой маданияти билан янада яқинроқ та-
нишасизлар, деб ишонаман.

Қардошларингиз диёри — Ўзбекистон замини-
га хуш келибсиз!

Шавкат МИРЗИЁЕВ,
Ўзбекистон Республикаси 

Президенти

Ўзбекистон Республикаси Президенти 
Шавкат Мирзиёевнинг таклифига биноан Корея 

Республикаси Президенти Юн Сок Ёль 13-15 июнь кунлари 
давлат ташрифи билан мамлакатимизда бўлади.

“ИНСОН ²У¯У¯ЛАРИ БªЙИЧА САМАР¯АНД ФОРУМИ 
ДУНЁ МИ¯ЁСИДА НОЁБ ВА CАМАРАЛИ МУЛО¯ОТ МАЙДОНИГА АЙЛАНДИ”

1992 йил 29 январда ўрнатилган 
Ўзбекистон — Корея Республика-
си дипломатик муносабатлари икки 
давлат ўртасида турли соҳалардаги 
муваффақиятли ҳамкорлик намунаси 
бўлмоқда. Ўттиз йилдан ортиқ давом 
этиб келаётган ўзаро яқин алоқалар 
бир неча асосий босқичлардан ўтиб 

ривожланди ва мустаҳкамланди. 2006 
йилда икки давлат ўртасида Стратегик 
ҳамкорлик тўғрисидаги қўшма декла-
рация имзоланган бўлса, 2019 йилда 
муносабатлар алоҳида стратегик ше-
риклик даражасига кўтарилди.

Ўзбекистон — Корея Республикаси: 

КªП АСРЛИК ДªСТЛИК АЛО¯АЛАРИГА 
СОДИ¯ЛИК ВА АЛО²ИДА 

СТРАТЕГИК ШЕРИКЛИК ЙªЛИДА
Президент Шавкат Мирзиёевнинг таклифига 

биноан Корея Республикаси Президенти 
Юн Сок Ёль 13-15 июнь кунлари давлат ташрифи 

билан Ўзбекистонда бўлади.

Ўзбекистон ва дунё

Мамлакатларимиз атроф-муҳитни яхшилаш ва иқлим ўзгаришига қарши курашишга 
қаратилган қўшма экологик лойиҳалар устида ҳам фаол ишламоқда. Ҳамкорликнинг 

Бу босқичлар чуқур тарихий алоқаларни 
акс эттиради ва ўзаро алмашинувларнинг 
юқори динамикаси билан ажралиб туради. 
Олий даражадаги ташрифларнинг мунтазам 
алмашинуви Ўзбекистон — Корея Респуб-
ликаси муносабатлари ҳар икки томон учун 
муҳимлигидан далолат беради. Давлат раҳ-
барлари икки томонлама ҳамкорлик ва глобал 
масалаларни муҳокама қилиш учун учраша-
дилар. Мазкур учрашувлар турли соҳаларда 
ўзаро англашувни чуқурлаштириш ва ҳамкор-
ликни кенгайтиришга хизмат қилмоқда ҳамда 
муҳим шартнома ва меморандумлар имзола-
нишига замин яратмоқда.

Парламентлараро ҳамкорлик Ўзбекис-
тон — Корея Республикаси муносабатлари-
да муҳим ўрин тутади. Икки мамлакат пар-
ламентарийларининг мунтазам учрашув ва 
делегациялар алмашинуви ҳамкорликнинг 
қонунчилик базасини ривожлантириш ва 
халқларимиз ўртасидаги дўстона алоқаларни 
мустаҳкамлашга хизмат қилмоқда. Бу жа-
раёнда Парламентлараро дўстлик гуруҳлари 
ўзаро тажриба алмашишда фаол иштирок 
этаётир.

Ўзбекистон ва Корея Республикаси турли 
халқаро ташкилотлар ва форматлар доира-
сида ҳам фаол ҳамкорлик қилиб келмоқда. 
Бундай кўп томонлама музокаралар глобал 
ва минтақавий масалаларни ҳал этишда саъй-
ҳаракатларни мувофиқлаштириш, халқаро 
майдонда ўз позицияларини мустаҳкамлаш, 
тинчлик ва барқарор ривожланишни таъмин-
лашга қаратилган ташаббусларни биргаликда 
илгари суриш имконини беряпти.

Расмий Сеул халқаро майдондаги ҳам-
корлик доирасида Ўзбекистон ташаббуси 
билан БМТ Бош Ассамблеяси томонидан қа-
бул қилинган “Марказий Осиё минтақасида 
тинчлик, барқарорлик ва изчил тараққиётни 
таъминлаш бўйича минтақавий ва халқаро 
ҳамкорликни мустаҳкамлаш”, “Маърифат 
ва диний бағрикенглик” (2018), “Марказий 
Осиёда барқарор туризм ва барқарор ри-
вожланиш” (2019), “Барқарор ривожланиш 
мақсадларига эришишни жадаллаштиришда 
парламентларнинг ролини кучайтириш тўғ-
рисида”ги (2022) резолюцияларни қўллаб-
қувватлади. 

Шунингдек, 2021-2023 йилларга мўл-
жалланган БМТ Инсон ҳуқуқлари кенгаши 
аъзолигига Ўзбекистон номзодини, шунинг-
дек, 2023 йилда Жаҳон сайёҳлик ташкилоти 
(ЮНВТО) Бош ассамблеясининг 25-сессияси 
ўтказиладиган жой сифатида Самарқанд шаҳ-
ри номзодини ёқлаб овоз берди.

Ўзбекистон ва Жанубий Корея ўртасидаги 
иқтисодий ҳамкорлик сезиларли ривожла-
нишни кўрсатмоқда. 2023 йилда икки давлат 

Ўзбекистон — Корея Республикаси: 

АЛО²ИДА СТРАТЕГИК ШЕРИКЛИК ЙªЛИДА

ўртасидаги товар айирбошлаш ҳажми қарийб 
2,3 миллиард долларни ташкил этгани ўзаро 
манфаатдорлик даражаси юқори эканидан да-
лолат беради. Жумладан, Корея Республикаси 
компаниялари Ўзбекистон иқтисодиётига ин-
вестиция киритишда пешқадамлардан бири. 
Улар энергетика, қурилиш, тўқимачилик ва 
бошқа соҳаларда турли лойиҳаларни амалга 
оширишда муваффақиятли иш олиб бормоқ-
да. Бугунги кунда юртимизда ушбу мамлакат 
капитали иштирокида 700 дан ортиқ корхона 
фаолият юритмоқда. 

2024 йилда Сеул шаҳрида Ўзбекистон 
Савдо уйининг очилиши икки томонлама 
иқтисодий муносабатлар тарихидаги муҳим 
қадам бўлди. Бугунги кунда мазкур савдо 
уйи Ўзбекистон товар ва хизматларини Корея 
Республикаси бозорида илгари суриш, икки 
давлат тадбиркорлари ўртасида ишбилар-
монлик алоқаларини ўрнатиш учун муҳим 
майдонга айланган. Савдо уйи, шунингдек, 
Ўзбекистон маҳсулотларининг Корея Рес-
публикасига экспортини ривожлантиришда 

муҳим ўрин тутиб, иқтисодий алоқаларни 
мустаҳкамлашга хизмат қилмоқда.

Корея — Ўзбекистон ишбилармонлар ас-
социацияси ҳам иқтисодий ҳамкорликнинг 
муҳим воситаси сифатида тадбиркорлар 
ўртасида савдо-иқтисодий муносабатларни 
ривожлантиришга қаратилган бизнес-форум-
лар, кўргазмалар, семинар ва бошқа халқаро 
тадбирларни ташкил этаётир. Ассоциация 
икки мамлакат ишбилармонларига янги 
ҳамкорлар топиш, тажриба ва бозор тенден-
циялари бўйича маълумот алмашишда ҳам 
яқиндан кўмаклашяпти. Бу эса ўзаро ишонч-
ни мустаҳкамлаш ва ишбилармонлик алоқа-
ларини кенгайтиришда муҳим ўрин тутади.

Мамлакатимизда Ўзбек — Корея ўқув-
амалий тўқимачилик технопарки, Ўзбекис-
тон — Корея нодир металлар ва қаттиқ қотиш-
малар илмий-технологик, Қишлоқ хўжалиги 
машинасозлиги конструкторлик-технологик, 
Ўзбекистон — Корея Электрон ҳукумат ва 
рақамли иқтисодиёт ҳамкорлик марказлари 
ташкил этилган. Шунингдек,  Корея томони 

Миллий электрон тижорат платформасини 
ишга туширишда кўмак берди.

Ўзбекистон Республикаси билан Корея 
Республикаси ўртасидаги инвестициявий 
ҳамкорлик кенг кўлам касб этган. Ушбу мам-
лакатнинг Ўзбекистон иқтисодиётига жалб 
этган тўғридан тўғри инвестициялари ҳажми 
7,5 миллиард доллардан ошди. 

Жанубий Корея, шунингдек, Ўзбекистон-
га молиявий ва техник ёрдам кўрсатяпти. 
Жумладан, Корея Республикаси “Эксимбан-
ки” билан ҳамкорлик доирасида 1999 йилдан 
буён умумий қиймати 2,6 миллиард доллар-
лик 17 та қўшма лойиҳа амалга оширилди.

2020 йил декабрь ойида Корея Респуб-
ликаси ҳукумати БМТнинг Оролбўйи мин-
тақаси учун Инсон хавфсизлиги бўйича кўп 
шериклик Траст фондига 1 миллион АҚШ 
доллари миқдорида молиявий ёрдам бериш 
тўғрисидаги келишувни имзолади.

Ўзбекистон ва Жанубий Корея ўртасидаги 
маданий-гуманитар ҳамкорлик чуқур илдиз-
га эга. Икки халқнинг маданияти, менталите-
тининг ўхшашлиги мазкур соҳаларда ўзаро 
алоқаларни ривожлантиришда муҳим омил 
бўлаётир.

Ўзбекистон — Корея Республикаси муно-
сабатларининг муҳим йўналиши таълим ва 
фан соҳаларидаги алоқалардир. Мамлакати-
миздаги олий таълим муассасалари Жанубий 
Кореянинг 45 дан ортиқ олий ўқув юртла-
ри ва илмий-тадқиқот муассасалари билан 
ҳамкорликни йўлга қўйган. Ўзбекистонда 
Жанубий Кореянинг 4 та олий ўқув юрти 
филиали очилган. Тошкент шаҳрида Инха, 
Пучон, Ёджу, шунингдек, Фарғонадаги Корея 
халқаро университети филиаллари ташкил 
этилгани бу борадаги алоқаларни янги по-
ғонага кўтарди. Бугунги кунда уларда турли 
мутахассисликлар бўйича талабалар таҳсил 
оляпти. Бундан ташқари, ўзбекистонлик та-
лабалар Жанубий Кореянинг етакчи универ-
ситетларида таълим олиш имкониятига эга. 

Ахборот технологиялари, тиббиёт ва инжи-
ниринг каби йўналишларда олиб борилаётган 
илмий алмашинувлар ва қўшма тадқиқотлар 
ҳар икки мамлакат илмий салоҳиятини юк-
салтиришда муҳим омил бўляпти. 2023 йил 
март ойида Тошкентда икки давлат етакчи 
олий таълим муассасалари ректорларининг 
форуми бўлиб ўтди.

Республикамизнинг 9 та олий ўқув юрти, 
24 та мактаб ва лицейларида корейс тили 
ўқитилмоқда. Жанубий Кореянинг Пусан ва 
Тэгу шаҳарларидаги хорижий тиллар универ-
ситетларида ўзбек тили бўлимлари ташкил 
этилган. Шунингдек, Корея Республикаси 
олий ўқув юртларида таҳсил олаётган ўзбе-
кистонлик талабалар сони 11 мингдан ошади.

Ўзбекистон ва Корея Республикаси ўр-
тасидаги илмий ҳамкорлик биотехнология, 
нанотехнология, тиббиёт фанлари каби 
йўналишларда қўшма тадқиқотлар олиб 
бориш орқали фаол ривожланмоқда. Икки 
мамлакатнинг илмий-тадқиқот институтла-
ри ва олий ўқув юртлари қўшма лойиҳалар 
ҳамда олимлар алмашинувини амалга оши-
раётгани илмий салоҳият ва инновация-
ларни ривожлантиришга хизмат қиляпти. 
Бундай ташаббуслар илм-фан тараққиёти-
ни, илғор технологияларни иқтисодиётга 
татбиқ этишни жадаллаштириш имконини 
бераётир.

Икки мамлакат ўртасида фаол маданий ал-
машинувлар йўлга қўйилган бўлиб, бу халқ-
ларимиз ўртасидаги дўстона алоқалар ва ўза-
ро ҳамжиҳатликни мустаҳкамлашда муҳим 
роль ўйнайди. Миллий анъаналар, санъат ва 
маданиятни намойиш этиш мақсадида мунта-
зам равишда фестиваллар, кўргазмалар, кон-
цертлар ва бошқа маданий тадбирлар ўтказиб 
келинмоқда. Мазкур тадбирлар Ўзбекистон 
ва Жанубий Корея аҳолисига бир-бирини 
яқиндан билиш, маданий тажрибаларини бо-
йитиш ва дўстона алоқаларни мустаҳкамлаш 
имконини бераётганини таъкидлаш керак.

2014 йилда Тошкентда очилган Сеул боғи, 
шунингдек, Сеул шаҳри марказида қад рост-
лаган улуғ шоир ва мутафаккир Алишер На-
воий ҳайкали ўзбек ва корейс халқлари ўрта-
сидаги дўстлик рамзидир.

Ўзбекистондаги қарийб 180 мингдан ор-
тиқ этник корейс миллатига мансуб диаспора 
вакиллари ҳам халқларимиз ўртасидаги ма-
даний алоқаларни мустаҳкамлаш, ўзаро ҳам-
жиҳатлик ва тотувликни таъминлашда муҳим 
ўрин тутади. Таъкидлаш жоизки, Ўзбекис-
тондаги корейс диаспораси сони бўйича Мар-
казий Осиёда энг кўп, дунёда эса бешинчи 
ўринда туради. Ўзбекистонда корейсларнинг 
тили, маданияти ва анъаналарини асраб-
авайлаш мақсадида мамлакатимизнинг барча 
ҳудудларида Корейс миллий маданият мар-
казлари фаолият юритмоқда. 

Тошкентдаги Сеул боғида корейс милла-
тига мансуб юртдошларимиз Ўзбекистонда 
яшаётганининг 80 йиллиги муносабати би-
лан ёдгорлик монументи очилди. 2019 йил 20 
апрелда Тошкент шаҳрида Корейс маданияти 
ва санъати уйи иш бошлади. 

Соғлиқни сақлаш соҳасидаги алоқалар 
ҳам тобора ривожланиб бормоқда. Корея Рес-
публикаси Ўзбекистон тиббиёт ходимларини 
мамлакатнинг етакчи клиника ва марказлари-
да ўқитиш ҳамда стажировка ўташида ёрдам 
кўрсатмоқда.

2020 йилда EDCF жамғармаси кўмаги-
да Тошкент шаҳрида кўп тармоқли Болалар 
маркази қурилиши якунланди. Мазкур ло-
йиҳанинг муваффақиятли амалга оширили-
ши тиббиёт кластерини, жумладан, катталар 
учун кўп тармоқли шифохона, онкология 
клиникаси, тиббиёт университетини барпо 
этиш, шунингдек, фармацевтика кластерини 
яратиш бўйича янги ғояни ишлаб чиқишга 
замин яратди.

Сўнгги йилларда Корея Республикасида 
Ўзбекистоннинг сайёҳлик йўналишларига 
қизиқиш ортиб бормоқда. 2023 йилда мам-
лакатимизга Жанубий Кореядан 35 минг-
дан ортиқ сайёҳ ташриф буюрди. Сайёҳлик 
агентликлари тарихий ва маданий диққатга 
сазовор жойларга ташриф буюришни ўз ичи-
га олган турли дастурларни таклиф қиляпти. 
Бундай ташаббуслар икки мамлакат мада-
нияти ва тарихига ўзаро қизиқиш уйғотади, 
халқларимизнинг дўстона алоқаларини мус-
таҳкамлайди.

Ўзбекистон ва Жанубий Корея ўртасида 
тўғридан тўғри авиақатновлар мавжудлиги 
ҳам муносабатларни фаоллаштиришда му-
ҳим аҳамият касб этаётир. Икки мамлакат 
пойтахтлари ва йирик шаҳарлари ўртасидаги 
тўғридан тўғри мунтазам ҳаво қатновлари 
саёҳатни янада қулай қилиб, бизнес ва ту-
ристлар оқими ўсишида муҳим омил бўлаё-
тир.

Бундан ташқари, мамлакатларимиз атроф-
муҳитни яхшилаш ва иқлим ўзгаришига қар-
ши курашишга қаратилган қўшма экологик 
лойиҳалар устида ҳам фаол ишламоқда. Ҳам-
корликнинг асосий йўналишларидан бири 
сув ва ҳавони тозалаш технологияларини 
жорий этишдир. Корея Республикаси компа-
ниялари ва экспертлари чиқиндиларни қайта 
ишлаш ва қайта ишлашнинг илғор усулла-
рини жорий этишга кўмаклашмоқда, бу эса 
Ўзбекистонда экологик вазиятни яхшилашга 
ҳисса қўшяпти.

Расмий Тошкент ва Сеул Ўзбекистон — 
Корея Республикаси ҳамкорлигини янада кен-
гайтириш ва чуқурлаштириш учун салмоқли 
салоҳиятга эга эканини алоҳида таъкидлаш 
жоиз. “Яшил” иқтисодиёт, рақамлаштириш 
ва инновациялар каби замонавий соҳалар ис-
тиқболдаги ҳамкорликнинг муҳим йўналиш-
ларига айланиши мумкин.

Бугун шуни алоҳида таъкидлаш керакки, 
ўзаро манфаатли Ўзбекистон — Корея Рес-
публикаси муносабатлари 1992 йилда ўрна-
тилганидан буён узоқ йўлни босиб ўтди ва 
ўтган давр мобайнида мамлакатларимиз ало-
ҳида Стратегик шериклик намунасига айлан-
ди. Шу нуқтаи назардан, Корея Республикаси 
Президентининг Ўзбекистонга ташрифи ҳам-
корлик уфқларини кенгайтириб, икки мамла-
кат тараққиёти ва халқлар фаровонлиги йўли-
да ўзаро шерикликни янада чуқурлаштириш 
ва кенгайтиришнинг янги истиқболларини 
белгилаб бериши шубҳасиз.

“Дунё” АА

Каттақишлоқликлар томорқасидан чиқ-
қан пиёз навларининг афзаллиги шундаки, 
ширин бўлгани учун юлиб, ювиб, иссиқ нон 
билан еб кетаверасиз. Тут маҳалласи асала-
рилари Сарчашма маҳалласи гулзорларидан 
бол йиғиб қайтади. 

Найман маҳалласидан ўтар эканмиз, ди-
моғимизга урилган ифордан энтикиб кет-
дик. Бу маҳаллада малина етиштирилади. 
Жомбойликларнинг онахони, бир вақтлар 
туман ҳокими ўринбосари бўлиб ишлаган 
ижодкор Ҳафиза Ўсарова бошчилигида ма-
линачиларнинг устози бўлган Мастура Қо-
дированинг томорқасига кирдик. Бизга пеш-
воз чиққан Мастурахоннинг кайфиятидан 
ишлари зўрлигини билса бўлади. Малинали 
томорқага яқинлашган сари кишида кай-
фият ҳам ифорли бўлар экан. Тиббиётда аро-
матерапия, деган гап бор. Бу киши руҳияти-
ни хушбўй ифорлар билан даволаш, дегани. 
Мастурахондан малиначилик тажрибасини 
қачон ва қандай бошлангани ва юқори даро-
мадга эришиш учун нималар қилаётганини 
сўрадик.

— Тайлоқ туманида яшовчи опамдан 10 
туп малина кўчати олиб келиб экдим, — дея 
сўз бошлади Мастурахон. — Аввал қулупнай 
учун мўлжалланган иссиқхонамизга экиб 

Бошланиши 1-бетда

Агротармоқ

Жомбой туманининг Бешбола маҳалласи миришкорлари 
етиштирган картошканинг таъми ўзгача. Зарафшон 
маҳалласи деҳқонлари лимончиликнинг ҳадисини олган. 
Уларнинг томорқасидан чиққан лимон бугун хорижга 
экспорт қилинмоқда. Деҳқонобод маҳалласидагилар карам ва 
саримсоқпиёз етиштиришда ҳаммани ортда қолдиряпти.

кўрдик. 10 тупининг ҳаммаси ҳосил берди. 
Кейинги йилдан 1 сотих еримизга кўчат қа-
дадик ва 4 миллион сўм даромад қилдик. Қа-
расак, меҳнати пахтаникидек оғир эмас. Му-
ҳими, ўз уйингда, болаларинг олдидасан. Аёл 
киши рўзғоридан хотиржам бўлса, меҳнати 
унумли бўлади. 

Турмуш ўртоғим Холназар Қодиров ях-
шигина иқтисодчи. У дарҳол иссиқхонани 
кенгайтириб, кўчат сотиб олиш ва озиқлан-
тиришга кетадиган сарф-харажатларни ҳи-
соблаб чиқди. Олтита қўшнимизни, йиғим-
терим мавсумида саккизта қўшнимизни иш 
ва маош билан таъминласак, уларга ҳам ҳар 
томонлама қулай бўлар экан. 

Ишчиларимизнинг 3 таси эркак, қолганла-
ри аёллар. “Аёллар дафтари”да турувчи қўш-
ним Наргиза Абдурашидованинг оиласида 
ногирон фарзанди бор. Наргиза бизда ишлаш 
билан бирга фарзанди ҳолидан доимо хабар-
дор. Бу йил ўзи ҳам ҳовлисига 50 туп малина 
кўчати экди. 

Томорқамизда ўғит ташиш, иссиқхона-
даги оғир юмушларни бажариш эркаклар 
зиммасида. Кўчат парвариши мушкул иш 
эмас. Февраль ойида ер малина кўчатлари-
ни ўтқазиш учун тобига келади. Кўчатларни 
ажратиб, иссиқхоналарга экамиз ва айнан шу 
ойда ҳосил бериб турган малиналарни симба-
ғазларга тортиб боғлаб чиқамиз. 

Дастлаб 4,5 миллион сўм даромад қилган 
бўлсак, кейинги йили 100 туп малинадан 20 
миллион сўм фойда олдик. Ўтган йили ҳов-
лимизнинг 25 сотихига малина кўчати экдик 
ва 180 миллион сўм соф даромад қилдик. Бу 
ишчиларимиз маоши, иссиқхона ва ўғитларга 
кетган сарф-харажатимиздан ташқари.

— Малина шифобахшлиги билан қадим 
замонлардан маълум, —– дейди биз билан 
суҳбатда Жомбой тумани ҳокими ўринбо-
сари, Оила ва хотин-қизлар бўлими бошли-
ғи  Ҳилола Раҳимова. — Унинг қуритилган 
гулидан тайёрланадиган дамлама ҳатто илон 
ва чаён чаққанда даволаш учун қўлланилган. 
Таркибидаги шакар, органик кислоталар, 
витаминлар ҳамда гемотогин бирикмалар 
малина мевасини яра касалликлари, камқон-
лик, қон томирлари ўтказувчанлиги бузили-
ши каби турли хасталикларда фойдалидир. 
Малина юқори нафас йўлларига антисептик 
таъсир кўрсатиш ҳамда шамоллашнинг олди-
ни олиш хусусиятига эга бўлган антибиотик-
ларга бой. Унинг меваси қимматбаҳо резавор 
эканини аҳоли ўртасида кенг тарғибот қил-
дик. Тумандаги томорқа хўжалигидан фойда 
кўраётганлар билан бир қаторда томорқаси-

дан унумли фойдаланмаётган уй бекаларини 
ҳам жамлаб семинарлар ўтказдик. Мастура 
опа бу йил 75 сотих ерга малина экиб парва-
ришламоқда. Ҳосилни чамалаб, 300 миллион 
сўмдан ортиқ соф даромад қилиши аниқ бў-
либ турибди. 

Томорқасидан узоққа кетмайдиган оила-
ларнинг мактабда ўқийдиган фарзандлари 
фанларни ўзлаштириши юқори. Она бола-
сининг дарс тайёрлашини доимо назорат 
қилишга вақти бор. Ҳовлининг нариги чекка-
сида туриб ҳам супада ўтириб шеър ёдлаёт-
ган ёки ҳикоя ўқиётган боланинг овозини 
эшитиш, охирида мазмунини гапиртириш, уй 
юмушларни қилиш билан бирга хориж тили-
дан луғатларни ёдлатиш мумкин.

Томорқада ишлаб болаларни тартиб-ин-
тизомга, одоб-ахлоққа,  ҳалолликка ўргатса 
бўлади. Халқимизда “Кўздан нари — кўн-
гилдан нари” деган гап бор. Пул топаман, 
рўзғор тебратаман, деб олис хорижга кетаёт-
ган  оилаларда фарзанд тарбиясига путур ет-
моқда. Битта боланинг адашиши ёки жиноят 
кўчасига кириши битта оилага, битта қиз бо-
ланинг адашиши, алданиши бутун жамиятга 
салбий таъсир кўрсатади. 

— Ҳар жойни қилма орзу, ҳар жойда бор 
тошу тарози, — дея сўзида давом этди ҳо-
ким ўринбосари. — Хонадонларда бор им-
кониятларни ўрганишни қиш чилласидаёқ 
бошлаганмиз. Натижада қайси хонадон нима 
билан қўшимча даромад қилишини аниқлаб 

 олганмиз ва режа асосида ишлаяпмиз. Маса-
лан, малина намликни яхши кўради. Малина-
чи оилаларимиз булоқ сувидан фойдаланади. 
Булоқ сувидан узоқ бўлган хонадонларга 
томчилатиб суғориш усулини ўргатганмиз. 

Уйдан чиқмай даромад қилаётганлар си-
расига ипак қурти боқувчилар ҳам киради. 
Сарчашма маҳалласи аҳли томорқаларидан 
ҳосил олишдан ташқари ипак қурти етиш-
тиришдан яхши фойда олади. “Дўстлик” 
ордени соҳибаси, “Марвар пиллачи” номи 
билан туманда таниқли Марвар опа Бўриева-
нинг тажрибасини бугун нафақат туманимиз, 
балки вилоятимизда кенг ўрганишмоқда. Ўз 
хонадонида ипак қурти лабораториясини яра-
тиб, қурт уруғини тарқатаётган, хонадонма-
хонадан юриб қуртлар парваришида маслаҳат 
бераётган Марвар опани айни пайтда жиззах-
лик ипак қурти етиштирувчилар ҳам масла-
ҳатга чақириб келибди. 

Бўриевлар оиласи ипакчилар сулоласи 
ҳисобланади. Жомбойда барқ уриб ўсаётган 
тутзорларни кўриб, бир пайтлар тутзорлар-
га бешафқат муносабат бўлинганини ёддан 
чиқармаймиз. Арзимаган чақа учун бир ой 
давомида одамлар хонадонларини бўшатиб, 
ипак қурти боққан. Натижада ўтинини айт-
маса, қўли пул кўрмаган ҳисоби. Бугун пил-
лачига ҳам, тутзорларга ҳам муносабат ўзга-
ча. Бир йилда икки марта хирмон кўтариш 
мумкин. Маошни пиллаларни ўлчаб бергач, 
уч кун ичида қўлга олишяпти. Бир ой ишла-
са-да, йил бўйи ишлаганлар қаторида меҳнат 
дафтарчасига эга бўлмоқда. Натижада пен-
сия ёшига етганлар бемалол нафақа пуллари-
ни олиши ва бир ойдан сўнг томорқасидаги 
бошқа экинлардан даромад қилиши мумкин.  

Жомбойликларда “қўшнининг ҳақи” де-
ган гап бор. Бу фақатгина моддий ҳақ эмас, 
маънавий ҳақ ҳамдир. “Ўзингда бор билим 
ва тажрибаларни қўшнингга ҳам илингин”, 
“Бир болага етти маҳалла ота-она”, “Бола-
ларнинг бегонаси бўлмайди”. Бу ҳикматлар 
ортидан қўшнилар барака топмоқда. Ёнма-ён 
деворлардан меҳр баҳорда шотутлардек, ол-
чалар, гилослардек, ёзда қирмизи олмалар-
дек, кузда беҳилар, шафтолилардек қўшни-
нинг уйига тўкилмоқда.

Жомбой томорқаларидан томаётган бара-
када оилаларга хотиржамлик, фароғат, меҳру 
оқибат, нуру муҳаббат таралмоқда. 

Зулфия МЎМИНОВА, 
Ўзбекистонда хизмат кўрсатган 
маданият ходими

ТОМОР¯АЛАРДАН ТОМАЁТГАН БАРАКА

Кейинги йилларда Ўзбекистон томони жаҳоннинг юксак минбарларидан илгари сурган қатор миллий, 
минтақавий ва халқаро ташаббуслар глобал иқлим ўзгаришларининг Марказий Осиё билан боғлиқ 

таҳдидлари олдини олиш учун минтақавий ва халқаро ҳамкорликни ривожлантиришга хизмат 
қилаётганига ҳамда барча ҳамкорларнинг манфаатларига бирдек мос келишига амин бўлмоқдамиз. 

Халқаро меҳнат конференциясининг Же-
нева шаҳрида бўлиб ўтаётган 112-сессиясида 
мамлакатимиздаги ислоҳотлар алоҳида эъти-
роф этилди. Конференция доирасида ХМТ 
бошқарув кенгашига 2024-2027 йиллар учун 
аъзо давлатларни тайинлаш бўйича сайлов 
ўтказилди. Овоз бериш жараёнида 209 давлат 
иштирок этди. Ўзбекистон ХМТ Европа мин-
тақавий гуруҳида 194 та овоз олди ва ном-
зод давлатлар — Австрия, Хорватия, Кипр, 
 Венгрия, Нидерландия ва Дания орасида би-
ринчи ўринни эгаллади. 

Самарқанд форумининг ташаббускори Ўз-
бекистон Президентидир. Негаки БМТ Бош 
котиби Антониу Гутерришнинг Инсон ҳуқуқ-
лари умумжаҳон декларацияси қабул қилин-
ганининг 70 йиллигини дунё миқёсида кенг 
нишонлаш борасидаги чорловига жавобан 
давлатимиз раҳбари таклифи асосида инсон 
ҳуқуқлари бўйича Осиё форуми сифатида 
илк Самарқанд форуми ташкил этилган.

Шундай қилиб, БМТ ташкил этилганидан 
кейинги 70 йил давомида Осиё минтақасида 
биринчи марта инсон ҳуқуқлари бўйича хал-
қаро форум ўтказилган. Ўша форумнинг та-
шаббускори ва мезбони Ўзбекистон бўлган.

Кейинги олти йил давомида анъанавий 
форумни тўртинчи бор ўтказмоқдамиз. Тўрт-
та форумнинг ўзаро фарқ қиладиган асосий 
бир жиҳати бор. У ҳам бўлса, Инсон ҳуқуқла-
ри бўйича Самарқанд форумининг ҳар қайси-
си инсон ҳуқуқларининг алоҳида бир долзарб 
мавзуси муҳокамасига бағишланган. 

— Шу ўринда Самарқанддаги биринчи 
форум қайси мавзуда ўтказилганини  эс-

лаб ўтсак.
— Самарқанд форуми илк бор 2018 йил 

ноябрида бўлиб ўтган. У “Инсон ҳуқуқлари 
умумжаҳон декларацияси қабул қилинга-

нининг 70 йиллиги якунлари: замонавий 
таҳдидлар ва реал воқелик” мавзусига ба-
ғишланганди.

Ўша форум жаҳонда, жумладан, Жану-
би-Шарқий Осиёдан тортиб, Яқин Шарққача 
бўлган маконда қуролли тўқнашувлар куча-
йиб, ўзаро ишончсизлик ва низолар, миллат-
лар ва конфессиялараро ихтилофлар чуқурла-
шиб бораётган, барқарор тараққиётга қарши 
бошқа глобал таҳдид ҳамда хатарлар кучай-
ган мураккаб шароитда ўтказилганди. 

Шу маънода, Ўзбекистон Президенти-
нинг инсон ҳуқуқлари бўйича Осиё фору-
ми иштирокчиларига йўллаган табригида: 
“Бизнинг қатъий ишончимизга кўра, 
жами 4,5 миллиарддан зиёд аҳоли исти-

қомат қилаётган Осиё минтақасининг 
келажаги кўп жиҳатдан БМТ томонидан 
2030 йилга қадар барқарор тараққиёт со-

ҳасида белгиланган вазифаларни амалга 
оширишга тайёр бўлишга, шунингдек, 
инсон ҳуқуқларини ҳимоя қилиш бўйича 
самарали минтақавий механизмни шакл-

лантиришга боғлиқ”, деб таъкидлангани 
бежиз эмас.

Халқаро анжуман якунида БМТ Бош Ас-
самблеясининг 73-сессияси ҳужжати сифати-
да тасдиқланган Инсон ҳуқуқлари бўйича 

Акмал САИДОВ:

Самарқанд декларацияси қабул қилинди. 
Ўзбекистон парламентининг инсон ҳуқуқла-
рининг “Самарқандча руҳи”ни амалга оши-
риш бўйича “йўл харитаси” тасдиқланди. 
Ушбу ҳужжатлар инсон ҳуқуқлари соҳасида-
ги халқаро ҳамкорликни мустаҳкамлаш, бу 
эзгу ишни янги, янада юксак поғонага олиб 
чиқишга хизмат қилди.

— Иккинчи Самарқанд форуми қайси 
мавзуда ўтказилган?

— Инсон ҳуқуқлари бўйича II Самар-
қанд форуми “Ёшлар — 2020: глобал бир-

дамлик, барқарор ривожланиш ва инсон 
ҳуқуқлари” мавзусига бағишлаб 2020 йил 
12-13 август кунлари ташкил этилган.

Агар эсласангиз, у пайтлар коронави-
рус пандемияси кучайган бир қалтис давр 
эди. Шундай мураккаб шароитда Самар-
қанд форумини онлайн ўтказишимизга 
тўғри келган бўлса-да, асосийси, унинг 
якунлари бўйича қабул қилинган резол-
юция БМТ Бош Ассамблеяси 74-сессия-
сининг расмий ҳужжати сифатида тақдим 
этилди.  

Инсон ҳуқуқлари бўйича II Самарқанд 
веб-форуми резолюцияси БМТнинг расмий 
ҳужжатлар тизимида А/74/998 рақами ости-
да жойлаштирилган. БМТнинг 6 та расмий 
тили — араб, инглиз, испан, хитой, рус ва 
француз тилларига таржима қилинган. 

— Учинчи Самарқанд форуми “Инсон 
ҳуқуқлари соҳасида таълим” мавзусида 
ўтказилгандими?

— Шундай. Инсон ҳуқуқлари бўйича III 
Самарқанд форуми 2022 йил 5-6 декабрь кун-
лари бўлиб ўтди. Ушбу глобал форумни ўт-
казиш ташаббусини Ўзбекистон Президенти 
БМТ Бош Ассамблеясининг 76-сессияси ва 
БМТ Инсон ҳуқуқлари бўйича кенгашининг 
46-сессиясида илгари сурган.

Глобал форум Инсон ҳуқуқлари соҳасида 
таълим ва тарбия тўғрисидаги декларация-
нинг 11 йиллигига бағишланган тадбирлар-

нинг дастлабкиси бўлди. Кўплаб нуфузли 
халқаро ташкилотлар раҳбарлари Самарқанд 
форуми иштирокчиларига самимий қутлов-
лар билан мурожаат қилди ва халқаро анжу-
ман ишида фаоллик кўрсатди.

Жумладан, БМТ Инсон ҳуқуқлари бў-

йича олий комиссари Ф.Тюрк Ўзбекистон 
ҳукуматининг инсон ҳуқуқлари соҳасида 
таълим ва тарбия бўйича зиммасига олган 
мажбуриятларини бажариш ҳамда бу борада 
бошқа мамлакатлар билан яқиндан ҳамкор-
ликни ривожлантиришга қаратилган самара-
ли саъй-ҳаракатларини юқори баҳолади. 

Олий комиссарнинг таъкидлашича, “Ин-

сон ҳуқуқлари соҳасидаги таълим инсо-

ният олдидаги қийинчиликларни енгиш-

га кўмаклашади. Айниқса, ёшларга бу 
соҳада берилган пухта таълим уларнинг 
фуқаролик фаоллигини оширади. Инсон 
ҳуқуқлари соҳасидаги таълим бутун умр 
давомида ўқитилиши, мунтазам малака 
ошириб борилиши ва ўрганилган билим-

лар амалда қўлланиши талаб этиладиган 
ўзига хос таълим соҳасидир. Зеро, таълим 
олиш ҳеч қачон ёш танламайди”.

Форум якунида Марказий Осиёда ин-

сон ҳуқуқлари соҳасида таълимни амалга 
ошириш бўйича Самарқанд ҳаракатлар 
режаси қабул қилинган. 

Ҳаракатлар режаси, глобал форум ишти-
рокчилари фикрича, Инсон ҳуқуқлари со-
ҳасидаги жаҳон таълим дастурини амалга 
ошириш ишига қўшилган катта ҳисса бўлди. 
Бинобарин, Жаҳон таълим дастурининг ўзи 
Инсон ҳуқуқлари соҳасида таълим ва тарбия 
тўғрисидаги декларацияни тўлдирувчи гло-
бал ҳаракатлар режаси, деганидир. 

— Тўртинчи Самарқанд форуми ара-

фасида турибмиз. Бўлажак анжуманнинг 
мазмун-моҳияти ва аҳамияти ҳақида қис-

қача маълумот берсангиз.
— Жорий йил 13 июнда Инсон ҳуқуқлари 

бўйича IV Самарқанд форуми ўз ишини бош-
лайди. Бу галги анъанавий халқаро тадбир 

“Экологик муаммолар: ўзгарувчан дунё-

да инсон ҳуқуқлари келажаги, барқарор 
ечимлар топиш” мавзусига бағишланади.

Бу форум сайёрамиз миқёсида учта ин-
қироз — иқлим ўзгариши, биохилма-хиллик 
йўқолиши ва атроф-муҳит ифлосланиши ку-
чайган кескин экологик вазиятда бўлиб ўта-
ди. Шу маънода, тадбирнинг асосий мақсади 
иқлим ўзгаришларининг инсон ҳуқуқларига 
таъсири билан боғлиқ масалаларни кенг кў-
ламда ва ахборотлар таҳлили негизида атроф-
лича муҳокама қилишдир. 

Халқаро анжуман иштирокчилари ушбу 
соҳада зарур билимлар олиш билан бирга, 
халқаро ҳамжамият доирасида ўзаро тажри-
ба алмашиш ва энг мақбул амалиётлар билан 
танишиш имконига эга бўлади. Форумда асо-
сий эътибор иқлим ўзгаришларининг инсон 
ҳуқуқларига кўрсатадиган салбий таъсирини 
юмшатишга оид аниқ тавсия ва ечимлар тай-
ёрлашга қаратилади. 

Бу борадаги мунозаралар барқарор ривож-
ланиш мақсадларига эришиш ва ўзгараётган 
иқлим шароитида ҳар бир инсоннинг ҳуқуқ-
ларини ҳимоялашга кўмаклашадиган самара-
дор стратегия ва ёндашувларни ишлаб чиқиш 
учун турли соҳа мутахассисларига қулай 
майдон бўлиб хизмат қилиши кутилмоқда.

Форум доирасида офлайн ва онлайн тарз-
да учта ялпи мажлис ўтказилиши мўлжаллан-
моқда.

Биринчи ялпи мажлис халқаро ташки-
лотларнинг атроф-муҳит муаммоларини ҳал 
қилиш ва инсон ҳуқуқларини ҳимоя қилиш 
борасида истиқболли барқарор ечимларни 
топиш учун зарур инновацион ёндашувлар, 
илғор тажрибалар ва ҳамкорликдаги саъй-
ҳаракатларни муҳокама қилиш учун қулай 
мулоқот майдонига айланади.

Иккинчи ялпи мажлисда глобал иқлим ўз-
гаришининг ижтимоий ва иқтисодий ҳуқуқ-
ларга таъсири кўриб чиқилади. Ўзгараётган 
иқлим билан боғлиқ шароитда аҳоли заиф 
қатламларининг ҳуқуқларини таъминлаш 

бўйича аниқ стратегияларни тақдим этишда 
давлат органлари, халқаро ташкилотлар ва 
жамоат институтларининг ролига эътибор 
қаратилади.

Учинчи ялпи мажлис ўзгарувчан иқлим 
шароитида инсон ҳуқуқларини самарали ҳи-
моя қилиш борасида мавжуд халқаро ва мин-
тақавий ҳужжатлар таҳлилига бағишланади. 
Бу сессиянинг асосий мақсади биргаликдаги 
ёндашувларни ишлаб чиқиш ва сайёрамизда 
барқарор ҳамда адолатли ҳаёт шароитларини 
таъминлашга қаратилган глобал стратегия-
ларни ишлаб чиқишдан иборат бўлади.

Форумда 200 мутахассис қатнашиши 
режалаштирилган. Хусусан, миллий ва хо-
рижий экспертлар, иқлим бўйича мутахас-
сислар, давлат ташкилотларининг иқлим ўз-
гариши муаммолари билан шуғулланадиган 
масъуллари, фуқаролик жамияти институтла-
ри, оммавий ахборот воситалари, илмий-тад-
қиқот марказлари, компаниялар, ишбилармон 
доиралар ва халқаро ташкилотларнинг вакил-
лари нуфузли тадбирга таклиф этилган.

IV Самарқанд форуми иштирокчилари 
экология ва инсон ҳуқуқлари билан чамбар-
час боғлиқ айни хавф-хатарлар ҳатто дунё 
геосиёсий архитектурасига ҳам таъсир кўрса-
таётганини ҳисобга олиб, экологик муаммо-
ларга фақат минтақавий даражада ёндашиш 
билан чекланмай, балки бу глобал таҳдидлар-
нинг ўзига хос жиҳатларига халқаро ҳамжа-
мият эътиборини қаратиш истиқболларини 
атрофлича муҳокама қилиши кутилмоқда.

Мухтасар айтганда, кейинги йилларда 
Ўзбекистон томони жаҳоннинг юксак мин-
барларидан илгари сурган қатор миллий, 
минтақавий ва халқаро ташаббуслар глобал 
иқлим ўзгаришларининг Марказий Осиё би-
лан боғлиқ таҳдидлари олдини олиш учун 
минтақавий ва халқаро ҳамкорликни ривож-
лантиришга хизмат қилаётганига ҳамда бар-
ча ҳамкорларнинг манфаатларига бирдек мос 
келишига амин бўлмоқдамиз. 

Шунинг учун бўлажак Самарқанд форуми 
экология муаммоларининг инсон ҳуқуқлари-
га таъсирини ўрганиш ва ушбу салбий ҳо-
латларга барҳам бериш учун глобал кўламда 
мақбул ечимлар ишлаб чиқишга бағишлан-
моқда. Чунки бу изчил саъй-ҳаракатларимиз 
негизида мавжуд экологик муаммоларга фа-
қат миллий ва минтақавий даражада ёнда-
шиш эмас, балки айни таҳдидларнинг ўзига 
хос жиҳатларига халқаро ҳамжамият эътибо-
рини қаратиш мақсади ҳам мужассамдир. 

Ғулом МИРЗО 
суҳбатлашди.

Бошланиши 1-бетда

ªЗБЕК ДИПЛОМАТИЯСИ ЮТУ¡И
Энди мамлакатимиз Халқаро меҳнат 

ташкилоти бошқарув кенгашида ўз овозига эга

Мамлакатимизнинг фаол прагматик ташқи сиёсати кўплаб 
ютуқ ва халқаро эътирофларга сазовор бўлмоқда. Буни биргина 
ўтган ҳафта кузатилган икки муҳим воқеа – Ўзбекистоннинг 
тарихда биринчи марта БМТ Иқтисодий ва ижтимоий 
кенгаши ҳамда Халқаро меҳнат ташкилоти маъмурий кенгаши 
аъзолигига сайлангани мисолида ҳам кўриш мумкин. Бу, 
шубҳасиз, миллий, минтақавий ва халқаро даражада илгари 
сурилаётган таклиф ва ташаббуслар, очиқлик сиёсати, умуман, 
янги ўзбек дипломатиясининг ютуғи, халқаро эътирофидир.

Халқаро меҳнат ташкилоти БМТ тизи-
мининг ихтисослаштирилган муассаcaси 
бўлиб, ижтимоий адолат тамойиллари, 
халқаро тан олинган инсон ҳуқуқлари ва 
меҳнат соҳасидаги ҳуқуқларни илгари су-
ради.

Ташкилот 1919 йилда ташкил этилган 
ҳамда 1946 йили БМТ тизимига кирган би-
ринчи ихтисослаштирилган муассаса бўлди. 
Халқаро меҳнат меъёрларини белгилашда 
ХМТнинг конвенция ва тавсиялари алоҳида 
аҳамият касб этади.

Маъмурий кенгашда халқаро миқёсда 
асосий қарорлар, конвенциялар, қонунлар, 
ижтимоий масалалар, меҳнатни муҳофаза 
қилиш бўйича халқаро шартномалар қабул 
қилинади.

ХМТ бошқарув кенгаши унинг ижро 
этувчи органи. Кенгашнинг асосий вазифа-
си конференция сессиялари даврида ташки-
лот ишига раҳбарлик қилиш ва қарорларини 
амалга ошириш тартибини белгилашдир. 
Бошқарув кенгаши таркиби 56 аъзодан ибо-
рат, 28 ҳукумат вакили, 14 иш берувчи ва 14 
ишчи киради. Шунингдек, 28 давлат вакили, 
19 иш берувчи ва 19 ишчидан иборат 66 ўрин-
босар мавжуд.

Ташкилот бошқарув кенгаши аъзолари-
нинг 10 ўрни доимий асосда етакчи дав-
латлар томонидан банд қилинган. Қолган 
 аъзолар ҳар уч йилда ротация асосида қайта 
сайланади.

ХМТ бошқарув кенгашида 28 давлат иш-
тирок этади. Мана шу давлатларни танлаб 
олишда, энг аввало, ушбу мамлакатларда 
кузатилган ижобий ўзгаришлар, туб ислоҳот-

ларга баҳо берилади. Ўзбекистоннинг мана 
шу давлатлар қаторидан ўрин олиши мамла-
катимиздаги ислоҳотларга берилган юксак 
баҳодир.

Бундан ўн йил олдин Ўзбекистон ХМТ-
нинг 8 та конвенциясини ратификация қилган 
бўлса, ҳозир бу рақам 22 тага етди. Миллий 
қонунчилигимиз ҳам ана шу ҳужжатларга 
мослаштирилди.

Энди мамлакатимиз ХМТ аъзоси си-
фатида ташкилотнинг бутун фаолиятига 
дахлдор масалаларни кўриб чиқади. Бу 
давлатимизнинг глобал меҳнат сиёсатида-
ги иштирокида янги имкониятлар эшигини 
очади.

Хорижлик экспертлар таъкидича, Ўзбе-
кистон қисқа муддатда юқори натижаларга 
эришган мамлакат сифатида бошқа давлатлар 

учун ўрнак бўлаётгани қатор халқаро анжу-
манларда таъкидланмоқда.

— Бундан беш йил олдин Ўзбекистон 
ХМТнинг “қора рўйхати”да эди. Бошқарув 
кенгаши тугул, бирор-бир қарор қабул қи-
лишда ҳам мамлакатимизнинг фикри эъти-
борга олинмасди, — дейди камбағалликни 
қисқартириш ва бандлик вазири Беҳзод Му-
саев. — Давлатимиз раҳбарининг қатъий 
саъй-ҳаракати натижасида узоқ йиллар мам-
лакатнинг халқаро имижига салбий таъсир 
қилиб келган мажбурий меҳнатга тўлиқ бар-
ҳам берилди. Натижада ХМТ экспертлари 
бу масалани атрофлича ўрганиб, биринчи 
навбатда, Ўзбекистон “қора рўйхат”дан чиқа-
рилган бўлса, мана бугун бошқарув кенгаши 
аъзолигига сайланди.

Энди тегишли ташкилотлар мутасадди-
лари масъулияти ҳам оширилади. Хусусан, 
Камбағалликни қисқартириш ва бандлик 
вазирлиги, Касаба уюшмалари федерацияси 
ҳамда Иш берувчилар конфедерацияси ҳам-
корлигида муносиб меҳнат тамойилларини 
илгари суриш, ходимларнинг ҳуқуқ-манфаат-
ларини ҳар томонлама ҳимоя қилиш бораси-
да янги ташаббус ва имкониятларни татбиқ 
этишни янада кучайтириш лозим.

Хўш, ХМТга аъзолик Ўзбекистонга нима 
беради, деган савол кўпчиликни қизиқтири-
ши табиий. Ташкилотга аъзолик давомида 
мамлакатимиз дунёда кечаётган иқтисодий, 
ижтимоий ҳамда экологик ўзгаришларга қа-
рашларини билдиради. Шу билан бирга, жа-
ҳон тажрибасини ўрганиб, уни юртимизда 
жорий этилишига ҳисса қўшади.

Лутфулла СУВОНОВ,
“Янги Ўзбекистон” мухбири

“ИНСОН ²У¯У¯ЛАРИ БªЙИЧА САМАР¯АНД 
ФОРУМИ ДУНЁ МИ¯ЁСИДА НОЁБ ВА 

CАМАРАЛИ МУЛО¯ОТ МАЙДОНИГА АЙЛАНДИ”

Ўзбекистон ва дунё

IV Самарқанд форуми иштирокчилари экология 
ва инсон ҳуқуқлари билан чамбарчас боғлиқ айни 
хавф-хатарлар ҳатто дунё геосиёсий архитектурасига 
ҳам таъсир кўрсатаётганини ҳисобга олиб, экологик 

муаммоларга фақат минтақавий даража-

да ёндашиш билан чекланмай, балки 
бу глобал таҳдидларнинг ўзига 

хос жиҳатларига халқаро ҳам-

жамият эътиборини қаратиш 
истиқболларини атрофлича 
муҳокама қилиши кутилмоқда.

ЖАРАЁН
Фуқаролар кибергигиена қоидаларига риоя қилиши мақсадга мувофиқ. 

Масалан, мураккаб пароллар, икки факторли  аудентификация ҳамда антивирус дастурий 
таъминотларидан фойдаланиш, операцион тизим ва дастурларни мунтазам янгилаб туриш, шахсий 

маълумотлар конфиденциаллигини таъминлаш муҳим аҳамиятга эга. 4
2024 йил 12 июнь, 115-сон

Кибержиноят, яъни виртуал макондан 
фойдаланган ҳолда фирибгарлик қилиш за-
монавий ва энг тез ўсиб бораётган жиноят-
лардан бирига айланган. Дунё бўйлаб қан-
чадан қанча ташкилотлар, одамлар бундан 
азият чекмоқда. Ахборот технологиялари 
ривожи ва рақамлаштириш фаоллашуви ор-
тидан юртимизда ҳам кибержиноятлар сони 
ошиб боряпти.

Маълумотларга кўра, интернетнинг “uz” до-
менидаги ахборот тизимларини бузиб кириш, 
уларга зарар етказишга уринишлар кўрсатки-
чи охирги йилларда 148 фоиз ошган. Хусусан, 
2022 йили Ўзбекистондаги ахборот ресурсла-
рига 4,5 миллион киберҳужум қайд этилган 
бўлса, 2023 йили бу кўрсаткич 11 миллионга 
етган. Рақамлар кибертажовуз ҳолати 2,4 ба-
робар кўпайганини кўрсатади. Шу йилнинг 
биринчи чорагида аниқланган кибержиноятлар 
сони эса аллақачон 3 миллиондан ошган.

Вазият тобора жиддий тус олиб, рақамлар 
ўсиб бормоқда. Интернет олғирлари кибер-
ҳужумнинг янги турларини ўйлаб топиб, му-
ҳим маълумотлар, одамларнинг маблағини 
ўзлаштиришда давом этяпти. Жорий йилнинг 
дастлабки беш ойида “uz” домени зонасидаги 
веб-сайтларга 6,6 миллиондан зиёд кибер-
ҳужум бўлгани сўзимиз тасдиғидир. “Ки-
берхавфсизлик маркази” ДУК департаменти 
бошлиғи Аъзам Ғофуров билан замонавий 
муаммонинг бугунги ҳолати, ривожланиш 
оқими ҳамда унга қарши кураш чоралари ҳа-
қида суҳбатлашдик.

— Ҳар қанча инкор этишга уринмайлик, 
бугунги дунёни замонавий технологиялар-
сиз тасаввур этиб бўлмайди, — дейди у. — 
Бу соҳа жадал ривожланар экан, уни чуқур 
тушунадиган, имкониятларидан нафақат 
ижобий, балки салбий мақсадда фойдалана-
диганлар кўпайиши ҳам табиий. Кибержи-
ноятларнинг кўпайиши давлат ташкилотлари, 
хусусий компаниялар, шунингдек, фуқаролар 
учун жиддий муаммога айланди.

Бу муаммо юртимизга фаол кириб келга-
нидан кўз юмиб бўлмайди. Мамлакатимиз 
қонунчилигига кўра, кибержиноят ахборотни 
эгаллаш, ўзгартириш, йўқ қилиш ёки ахборот 
тизимлари ва ресурсларини ишдан чиқариш 
мақсадида кибермаконда дастурий таъми-
нот, техник воситалардан фойдаланган ҳолда 
қилинадиган жиноятлар йиғиндисидир. Та-
биийки, кибержиноятларга қарши курашиш 
ҳамда олдини олишга жиддий эътибор қара-
тилмоқда.

Ён-атрофимизда ижтимоий тармоқларда тарқатилаётган 
ёлғон хабарларга ишониб, киберҳужумга учраётган ва пулини 
ўғирлатиб қўяётганлар йўқ эмас. Қизиғи, бундай тузоққа 
бир эмас, бир неча маротаба тушаётганлар ҳам бор. Ахборий 
иммунитетимизга қанчалик ишонмайлик, киберфирибгарлар 
ўйлаб топаётган янгидан янги алдов усуллари жозибадорлиги 
билан бизни чалғитиб қўяётир.

Бугун кибержиноятнинг кўплаб турлари 
мавжуд. Тармоқ ҳужумлари, ҳимоя тизими-
даги заифликлардан фойдаланиш, зарарли 
дастурлар, шифрловчи вируслар билан ахбо-
рот тизимларига шикаст етказиш ҳамда ин-
тернетдан фойдаланган ҳолда фирибгарлик, 
яъни ижтимоий муҳандислик ҳужумлари шу-
лар жумласидан.

Ҳозир энг кўп учрайдиган кибержиноят-
лардан бири тармоқ ҳужумларидир. Бунга 
веб-ресурсларни бузиб кириш орқали маълу-
мотларни ўғирлаш, спам хабарлар тарқатиш, 
фишинг ҳужумларни мисол келтириш мум-
кин. Ўтган йили 158 та веб-ресурсда кибер-
ҳужум аниқланди. Шундан 24 фоизи давлат 
ташкилотларига бўлган. Жорий йил биринчи 
чорагида аниқланган ҳолатларда эса бу кўр-
саткич 27 фоизни ташкил этяпти. Охирги бир 
ярим йилда веб-ресурсларга киберҳужумлар-

нинг 30 фоизи маҳаллий, 70 фоизи хорижда-
ги хакерлар ҳиссасига тўғри келмоқда. Мо-
ниторинг тизимига уланган веб-ресурсларга 
ҳужум турлари орасида энг кўп қўллангани 
SQL инъекция, протоколларни мажбурий 
қўллаш ва чекланган файлларга рухсатсиз 
кириш бўлган.

Таҳлилларга кўра, киберҳужумлар ҳар 
қандай ҳолатда ҳам жиддий муаммодир. Дав-
лат бошқарув органлари веб-ресурсларига 
кибертажовузларнинг олдини олиш давлат 
бошқарувини автоматлаштириш ҳамда ра-
қамлаштириш жараёнида янада долзарб тус 
оляпти. Аксарият ҳолатда давлат органлари, 
хўжалик юритувчи субъектлар веб-ресурсла-
рида киберхавфсизликни таъминлашда муам-
молар юзага келмоқда. Трафикни фильтрлаш 
етарли даражада ёки мавжуд эмаслиги юза-
га келган хавфнинг сабабларидан биридир. 
Оқибатда ҳимоя қилинмаган ресурс тажовуз 
объектига айланади.

Кибержиноятлар, айниқса, банк-молия ти-
зимига жиддий хавф туғдирмоқда. Буни кўр-
саткичлар ҳам тасдиқлайди. Ўтган йили со-
дир этилган 11 миллион тажовуздан 24 фоизи 
шу соҳа ресурслари улушига тўғри келади.

— Киберҳужумлар оқибатида фуқаро-

лар ҳам катта молиявий йўқотишларга 
дуч келмоқда. Бу шахсий кибергигиена 
шаклланмагани билан боғлиқ, дейилмоқ-

да. Шу билан бирга, соҳа мутахассислари 
аҳолини киберҳужумлардан ҳимоялаш 
учун қандай чоралар кўрмоқда?

— Истаймизми-йўқми, масаланинг асо-
сий жиҳати барибир шахсий иммунитетга бо-
риб тақалади. Интернет фойдаланувчиларида 
кибергигиенанинг деярли йўқлиги, ахборот 
маконида ўзини тутиш қоидаларини тўлиқ 
англамагани, риоя қилмаслиги ёки билимлар 
саёзлиги туфайли кибертажовузлар юз бе-
ришида инсон омили катта роль ўйнамоқда. 
Шу боис, бу турдаги жиноятларнинг энг кенг 
тарқалгани интернет тармоқларидаги фириб-
гарликлар билан боғлиқ. Айниқса, онлайн 
харидлар, онлайн кредит олиш ва бериш, тў-
лов картаси билан бўладиган амалиётларда 
телефон қўнғироқлари ҳамда СМС хабарно-
малардан фойдаланган ҳолда маблағ ўзлаш-
тириш ҳолатлари кўп учрамоқда.

Киберҳужумларнинг асосий қурбони ин-
тернет фойдаланувчилари эканини инобатга 
олсак, кўлам нақадар кенг экани яққол кў-
ринади. Маълумотларга кўра, дунё аҳолиси-
нинг 60 фоизи ижтимоий тармоқлардан фой-

даланади. Интернет маконида эса ахборот 
ниҳоятда кўп, уларни бир-биридан фарқлаш, 
ёлғон хабарларни ажрата олиш учун ҳам им-
мунитет шаклланган бўлиши керак.

Боиси, кибержиноятчилар кўпинча фуқа-
роларнинг ишонувчанлигидан фойдаланади. 
Одамларнинг ўзи маълумотларини ихтиё-
рий тақдим этиши оқибатида фирибгарлар 
тузоғига тушади. Масалан, ҳозирги вақтда 
фишинг ёки фейк сайтлардан фойдаланган 
ҳолда ишга таклиф қиламиз, даромад топиш-
га ёрдамлашамиз, деган мазмунда аҳолини 
қизиқтирадиган ёлғон хабарлардан фойда-
ланиб, алдов, фирибгарлик йўли билан шах-
сий маълумотлар ёхуд маблағни ўзлаштириш 
ҳолати кўпайган. Қолаверса, фирибгарлар 
кўзга кўринган ташкилотлар номидан турли 
ижтимоий тармоқларда реклама баннерлари-

ни тарқатиш орқали қизиқарли сабабларни 
кўрсатиб, одамларни чув туширяпти.

Ижтимоий тармоқларда ҳам турли ишонч-
сиз ҳаволалар тарқатиш орқали аккаунтларни 
бошқариш ҳуқуқини эгаллаб олиш ва эгал-
ланган аккаунтлар ёрдамида контактдаги 
бошқа аккаунтларга турли реклама ёки ило-
валар юбориш, уларнинг маълумотларини ўз-
лаштириш ҳолатлари учрамоқда. Танишидан 
келган хабарга кўпчилик ишониб, иловага 

киради ва сўралган маълумотларни кирита-
ди. Киберфирибгарлар ҳатто телефон суҳбат-
лари, СМС хабарномалар орқали ҳам суҳбат-
дошининг ишончига киришни уддалаяпти.

“Киберхавфсизлик маркази” давлат уни-
тар корхонаси фуқароларнинг кибергигие-
надан хабардорлигини текшириш бўйича 
ижтимоий сўровнома ҳам ўтказди. Олинган 
натижалар таҳлил қилинганида иштирокчи-
лар кибертаҳдидлардан ҳимояланиш бора-
сида маълумотга эга экани кўринди. Маса-
ланинг қизиқ жиҳати бор: одамлар бундай 
фирибгарликлардан хабардор бўлса, унда 
нега кибероламда пулини ўғирлатиб, жабрла-
наётганлар сони камаймаяпти? Гап шундаки, 
замонавий ахборот технологиялари кундан 
кун ривожланяпти. Шунга яраша киберма-
конда ҳам янгидан янги жиноятчилик тур-
лари, социал инжинирингнинг турфа хили 
кўпаймоқда. Бу ҳатто кибериммунитети бор 
аҳолининг ҳам баъзан алданиб қолишига са-
баб бўляпти.

Жаҳон тажрибасида кибержиноятчиликка 
қарши курашишда, асосан, профилактик тад-
бирларни амалга ошириш, замонавий ҳимоя 
воситаларидан фойдаланиш, киберхавфсиз-
лик талаблари ва тавсияларига қатъий риоя 
қилиш каби ечимлардан фойдаланилади. 
Юртимизда ҳам ушбу йўналишда ваколатли 
орган ҳамда ҳуқуқни муҳофаза қилувчи таш-
килотлар томонидан киберҳужумларни мони-
торинг қилиш, кибертаҳдидларни аниқлаш ва 
чора кўриш, шунингдек, веб-иловаларни тур-
ли хуружлардан ҳимоя қилиш тизими жорий 
этилган ва мунтазам такомиллаштириляпти. 
Мамлакатимиздаги тижорат банклари ва тў-
лов тизими операторлари ҳам киберфириб-
гарликларнинг олдини олиш учун масофадан 
тўлов хизматлари кўрсатишда хавфсизлик 

ва ахборот муҳофазасини таъминловчи за-
монавий тизимларни қўлламоқда. Қолавер-
са, жараёнга кенг жамоатчилик ва хусусий 
сектор вакилларини жалб этиш бўйича фаол 
 ишланяпти.

Бу йўналишда ҳуқуқий асослар ҳам му-
ҳим. Шу боис, кибертаҳдидларга чора кў-
ришда меъёрий-ҳуқуқий ҳужжатлар базаси, 
усул ва воситалари такомиллаштирилиб, 
ваколатли органлар томонидан компьютер-

техникавий экспертиза ўтказиш ва кибер-
жиноятларни очишнинг илғор технология-
лари жорий этилмоқда. Кадрлар тайёрлаш 
ва малакасини ошириш ишлари мунтазам 
бажарил япти. Профилактика-тарғибот тад-
бирлари ўтказилиб, аҳолининг киберфириб-
гарлик турларидан хабардорлигини оши-
ришга қаратилган контентлар яратилмоқда. 
Кибержиноятчилик кўпинча трансчегаравий 
характерга эга бўлгани боис, халқаро ҳам-
корликни ривожлантиришга ҳам алоҳида 
эътибор қаратиляпти.

— Таъкидлаганингиздек, ахборот тех-

нологиялари ривожи кибержиноятлар 
ортишига ҳам таъсир кўрсатяпти. Хўш, 
уларга қарши хавфсизлик чораларини 
қўллашда бу илғор технологиялар иш бе-

радими? Аниқланган кибержиноятлар 
қандай бартараф этиляпти?

— Кибержиноятларнинг ҳар бир тури 
учун ҳар хил усул ва воситалар қўлланади. 
Фирибгарлик аниқланган веб-ресурслар ва 
зарарли дастурларни тарқатиш манбаси-
ни иҳоталашдан тортиб, компьютер-техник 
тадқиқотлар ўтказиш ва мураккаб кибержи-
ноятларни очишга ёрдам берадиган рақамли 
изларни йиғиш ҳамда қайд этишгача бўлган 
ишлар бажарилади. Бунинг учун ҳуқуқни 
муҳофаза қилиш органлари ҳамда Кибер-
хавфсизлик марказида махсус дастурий таъ-
минотлар ва ускуналар ёрдамида рақамли 
криминалистика лабораториялари очилган. 
Бу ерда фаолият юритиш учун техник олий 
маълумотга эга малакали кадрлар саралаб 
олинади.

Масъул мутахассислар кибержиноят-
ларни реал вақт режимида аниқлаш учун 
турли ахборот тизимлари яратиб, муттасил 
такомиллаштириб боради. Давлат ахборот 
тизимлари ва ресурсларини киберҳужумдан 
ҳимоялаш тизимларини ҳам мутахассис-
лар жорий қилган. Масалан, ички тармоқ ва 
веб-иловаларни ҳимоя қилишга мўлжаллан-
ган аппарат-дастурий воситалар (Firewall ва 
WAF), киберҳужумларни бартараф этишда 
IDS/IPS тизимлари, компьютерларни реал 
вақт режимида зарарли дастур ҳамда кибер-
ҳужумлардан ҳимояловчи EDR дастурлари, 
кўп факторли  аудентификация (SMS коди, 
электрон манзил, USB калит ёки OTP орқали) 
технологиялари ишлатилади. Тижорат банк-
лари ҳамда тўлов тизимлари операторлари 
шубҳали тўлов операцияларини аниқлаш ва 
чеклаш учун замонавий “Anti-fraud” тизим-
ларидан фойдаланиб келади.

Шунингдек, киберҳужумларга чора кў-
риш учун UZCERT хизмати ишлаб турибди. 
Мазкур хизматнинг асосий вазифаси интер-
нет тармоғининг миллий сегменти фойдала-
нувчилари учун кибертаҳдидлар даражасини 
пасайтиришдан иборат. UZCERT хизмати ма-
ҳаллий ва хорижий юридик ҳамда жисмоний 
шахсларга “uz” доменидаги ахборот тизим-
лари ва ресурсларига қарши қаратилган но-
қонуний фаолиятни аниқлаш, олдини олиш, 
киберхавфсизликка дахлдор ҳодисаларни 
текшириш, CERT ва SOC марказлар яратиш-
да кўмаклашади.

Жорий йил февралида “Киберхавфсизлик 
маркази” ДУК мутахассисларининг саъй-
ҳаракати ва узоқ йиллик ҳамкорликдан сўнг 
UZCERT хизмати дунёда киберхавфсизлик 
соҳасидаги етакчи ташкилотлардан бири — 
“FIRST” халқаро тузилмасининг тўлақонли 
аъзоси мақомига эришди. Мазкур хизмат 
шахсий маълумотларни ҳимоя қилиш ва ки-
берхавфсизликни таъминлашда қатор вази-
фаларни тавсия қилади. Шубҳали веб-илова-
ларга кирмаслик ва номаълум манбалардан 
иловалар юклаб олмаслик, қурилмаларда 
лицензияланган антивирус маҳсулотларидан 
фойдаланиш, шахсий маълумотлар, пластик 
карта рақамлари  ва СМС кодларни номаълум 
шахсларга бермаслик шулар жумласидан.

Энг муҳими, фуқаролар кибергигиена 
қоидаларига риоя қилиши мақсадга мувофиқ. 
Масалан, мураккаб пароллар, икки факторли  
аудентификация ҳамда антивирус дастурий 
таъминотларидан фойдаланиш, операцион 
тизим ва дастурларни мунтазам янгилаб ту-
риш, шахсий маълумотлар конфиденциалли-
гини таъминлаш муҳим аҳамиятга эга. Қола-
верса, киберхавфсизлик масалалари бўйича 
аҳоли ёрдам олиши учун ишонч телефонлари 
ишлаб турибди.

“Янги Ўзбекистон” мухбири
Ирода ТОШМАТОВА 

суҳбатлашди.

Ҳозир биз қозоғистонлик ҳамкасбларимиз 
билан алоқадамиз. Айтишларича, уларда чи-
гиртка кенг майдонларга тарқалгани ва ушбу 
жойларда қарши кураш тадбирлари олиб бо-
рилаётгани тўғрисида маълумот берилди. 

Чигиртка ҳаво ҳарорати кўтарилган 
сари ўрта ҳисобда 5-6 кунда 1 ёшга кира-
ди, яъни энг хавфли ҳисобланган фазага — 
қанот  чиқариш даврига етиб келади. Улар 
кунига 50-60 километргача масофани учиб 
ўтиши мумкин. 

Бизда, асосан, Бухоро вилоятида шундай 
ҳолатлар кузатилаётгани хабар қилинди. Бу 
ўз номи билан саксовул букур чигирткаси 
бўлгани учун саксовулга зарар беради. Бош-
қа экинларга зарар келтирмайди. Чигиртка-
лар ҳозирги кунда етук зотга ўтган, тухум 
қўйиш палласида. Тухум қўйгандан кейин 
10-15 кунда табиий нобуд бўлиши жараёни 
кузатилади. 

Бугунги кунга қадар Бухоро вилояти-
да 12 минг 321 гектар майдонда кураш 

ЧИГИРТКАЛАР “ЮРИШИ”ГА 
¯АРШИ ¯АНДАЙ КУРАШИЛМО¯ДА?

Шу кунларда ижтимоий тармоқларда, оммавий ахборот 
воситаларида катта-катта майдонларга чигиртка 
тарқалаётгани ҳақидаги хабарлар кўпайди. Хусусан, бир неча 
кун аввал Қозоғистон ҳудудида чигиртка мисли кўрилмаган 
даражада тарқалгани ҳақида хабарлар эълон қилинди. Вазият 
Ўзбекистон ҳудудида фавқулодда ҳолат тусини олмаслиги 
учун қўшни давлат билан трансчегаравий ҳудудларда, хусусан, 
Навоий, Тошкент  вилоятлари ҳамда Қорақалпоғистон 
Республикасида назорат кучайтирилди. 

 тадбирлари ўтказилган. Шунингдек, қўш-
ни Хоразм вилоятида тарқалиш ўчоқлари-
нинг олдини олиш мақсадида 3272 гектарда 
 кимёвий ишлов ўтказилди.  

Ҳозир барча чегара ҳудудларида зарур 
чоралар кўрилмоқда. Умуман, жорий йилда 
мамлакатимиз саксовулзорларида, хусусан, 
Қизилқумда катта ва кичик саксовул букур 
чигирткасига қарши апрель ойининг учинчи 
декадасидан кураш чоралари кўриш бошлан-
ган. Бухоро, Навоий, Хоразм вилоятларида 
тизимли иш ташкил этилган. Қорақалпоғис-
тон шимолида об-ҳаво салқин келгани са-
бабли чигирткаларга қарши кимёвий ишлов 
июнь ойидан бошланди.

Бугунги кунгача чигиртканинг қишлоқ хў-
жалиги экинларига жиддий зарар етказиши 
кузатилмаган. 

Дунёда саксовул букур чигирткаси, маро-
каш ва италия чигирткалари тўда ҳосил қи-
лувчи турларига киргани сабабли уларга қар-
ши кураш тадбирлари олиб борилади. 

2024 йилда республикамизда 574,8 минг 
гектар майдонда чигирткаларга қарши ку-
раш тадбирлари ўтказилиши башорат қи-
линган. Бугунги кунга қадар 375,4 мингдан 
ортиқ гектар майдонда кимёвий ишлов 
ўтказилди. Ҳудудларда доимий кузатув-
назорат ишлари ўтказилиб, зарарли чи-
гирткаларнинг ўчоқлари аниқланган жой-
ларда тезкор кураш чоралари ўтказилиб, 

 фавқулодда вазият юзага келишининг олди 
олинмоқда.

Бобур ҲАМРОЕВ, 
Қишлоқ хўжалиги вазирлиги 

ҳузуридаги Ўсимликлар 
карантини ва ҳимояси агентлиги 

директорининг биринчи ўринбосари

“UZ” доменидаги веб-сайтларга 
кибер³ужумлар сони ортмо¿да

UZCERT хизмати маҳаллий 
ва хорижий юридик ҳамда 
жисмоний шахсларга 
“uz” доменидаги ахборот 
тизимлари ва ресурсларига 
қарши қаратилган 
ноқонуний фаолиятни 
аниқлаш, олдини олиш, 
киберхавфсизликка 
дахлдор ҳодисаларни 
текшириш, CERT ва SOC 
марказлар яратишда 
кўмаклашади.

Кун мавзуси

Қозоғистонда чигирткага қарши кураш 
тадбирлари тендерда ғолиб бўлган хусусий 
ташкилотлар томонидан амалга оширилади. 

Бунинг натижасида энг қимматли ресурс — 
вақт бой берилиб,  чигиртка чегарадош ҳудуд-
ларга учиб ўтишига шароит пайдо бўлмоқда. 

ТЕКИН ПИШЛО¯ ФА¯АТ 
          ¯ОП¯ОНДА БªЛАДИ

Огоҳлик

МАЪНАВИЙ ИММУНИТЕТ ªЗЛИКНИ 
АНГЛАШДАН БОШЛАНАДИ

Ота-боболаримиз азалдан илму маърифатни бебаҳо хазина сифатида эъзозлаган, 
таълим-тарбияни инсон камолотининг шарти деб билган. Дарҳақиқат, таълим-тарбия 

тизими ва шу асосда онгни ўзгартирмай, маънавиятни ривожлантириб бўлмайди.

Инсон саломатлигидан-да қимматли бой-
лик йўқ. Беморнинг бутунлай шифо топиб 
кетиши, албатта, дори-дармон ва ундан сама-
рали фойдаланишга боғлиқ. Бироқ ҳар доим 
ҳам керакли дори-дармонни дорихоналар-
дан топа олмаймиз. Устига устак, нарх-наво 
қимматлиги, ўртадаги тафовут ҳам кўнгилни 
хира қилиши табиий.

Кейинги йилларда фармацевтика хизма-
тини такомиллаштириш, иш сифатини ях-
шилаш, муаммоларни ҳал этиш, камчилик-
ларга ижобий ечим топиш борасида тизимли 
ишлар қилиняпти. Хусусан, фармацевтика 
маҳсулотларини маҳаллийлаштириш учун 
тадбиркорларга қулайликлар яратиш, тизимга 
инвестицияларни кенг жалб этиш ва соҳадаги 
бюрократик тўсиқларни бартараф этиш бора-
сидаги ислоҳотлар ижобий самара бераётир.

Президентимизнинг 2018 йил 14 феврал-
даги “Фармацевтика тармоғини жадал ри-
вожлантириш бўйича қўшимча чора-тадбир-
лар тўғрисида”ги қарори бу борада ўзига хос 
аҳамиятга эга. Ҳуқуқий ҳужжатда аҳолини 
дори воситалари ва тиббиёт буюмлари би-
лан узлуксиз таъминлаш, сунъий тақчиллик 
ва нархларнинг ошириб юборилишига йўл 
қўймаслик бўйича қатор чора-тадбирлар бел-
гиланган. Шунингдек, аҳолини ижтимоий 
аҳамиятга эга дори воситалари ва тиббиёт 
буюмлари билан таъминлаш даражасини 
ошириш мақсадида “Дори-дармон” акция-

Давлатимиз раҳбари йиғилишда: “Ўзимизга 
бир савол бериб кўрайлик: биз ҳозирги кескин 
шароитда ғоявий-мафкуравий соҳада рақобатга 
тайёрмизми? Ёш авлодимиз тарбияси мураккаб 
замон талабларига жавоб беряптими? Мана, бу-
гун маънавий-маърифий соҳада масала қандай 
ўткир ва кўндаланг бўлиб турибди. Булар оддий 
саволлар эмас. Одамни жиддий ўйлантиради-
ган, ташвишга соладиган саволлар. Агар биз бу 
ёруғ дунёда “ўзбек”, “Ўзбекистон” деган ном-
лар билан яшаб қолишни истайдиган бўлсак, бу 
саволларга бугун жавоб топишимиз ва уларни 
ҳал этиш бўйича амалий ҳаракатларни айнан 
бугун бошлашимиз шарт. Эртага кеч бўлади”, 
дея таъкидлади.

Сифатли таълим-тарбия беришда ёшлар-
нинг маънавий тафаккурини ривожлантириш 
ҳамда уларни аждодларимиз бой маънавий 
меросига ҳурмат руҳида тарбиялаш бугуннинг 
долзарб масалаларидан. Айниқса, замонавий 
билимларни эгаллаб, интернетнинг доимий 
фойдаланувчисига айланган талабаларнинг ёт, 
бузғунчи ғоялар таъсирига тушиб қолмаслиги 

Нодир ҚОСИМОВ,
Олий таълим, фан ва инновациялар
вазирлиги бошқарма бошлиғи

ва маънавий иммунитетини мустаҳкамлашда 
ҳам маънавият бошқа соҳалардан ўн қадам ол-
динда юриши, янги кучга, янги ҳаракатга айла-
ниши керак!

Мафкуравий иммунитет ҳақида гапиришдан 
аввал иммунитет тушунчасига тўхталсак. Уму-
ман, иммунитет нима ўзи? У қандай шакллан-
тирилади? “Иммунитет” сўзи тиббий тушунча 
бўлиб, организмни турли таъсирлардан, ташқи 
инфекциялар кириб келишидан ҳимоя қилишга 
қаратилган реакциялар мажмуидир. Содда қи-
либ айтганда, иммунитет — киши организмини 
турли касалликлардан ҳимоя қила олиш қоби-
лияти. Маънавий иммунитет эса ҳар қандай 
ташқи салбий таъсирга чидамли бўлиш, қар-
ши туриш, дегани. Ушбу тушунчани фалсафий 
жиҳатдан таҳлил қилсак, иммунитет деганда, 
ташқаридан бошқариладиган ғояга ёки воқеа-
ҳодисага қарши ҳимоя, олдини олиш, унга қар-
ши курашиш кўникмасининг ҳосил бўлишини 
тушуниш мумкин.

Тан олиш керак, бугуннинг тиришқоқ, анча 
эркин фикрловчи ёшлари билан ёнма-ён фао-
лият юритиш осон эмас, аммо ўз ўрнида завқ-
ли ҳам. Ёшлар билан ишлаш эса педагоглардан 
доимий ривожланишни, малака ошириб бориш-
ни талаб қилади.

Бузғунчи ғоя тарғиботчилари, асосан, қайси 
қатламга “қармоқ” ташлайди? Табиийки, кучсиз 
ва мўрт қатлам — мафкуравий иммунитети суст 
тоифага. Бундай қатламнинг аксарият қисмини 
ёшлар ташкил этади. Шу боис, асосий эътибор-
ни ёш авлодга қаратишимиз зарур. Бунинг учун 
эса вақтни ҳавога совурувчи ёки сафсатабозлик-
дан иборат тадбирларга талабаларни мажбурий 
жалб этиш ва шакли эскирган маърузабозлик-
дан воз кечишимиз шарт.

Хўш, нима қилиш керак? Ҳозир олий таъ-
лим жараёнига кредит-модул тизими жорий 
этилиши натижасида талабалар бор эътиборини 
айнан кредит тўпланадиган фанларга қаратмоқ-
да. Бу ҳолат маънавий-маърифий тарбия жа-
раёнини янги шаклда, кредит-модул тизимига 
уйғунлаштирилган ҳолда талабаларнинг ман-
фаатидан келиб чиқиб, тизимли ташкил этиш 
заруратини ҳам юзага келтиради.

Таълим-тарбия тизими маънавиятни шакл-
лантиришга бевосита таъсир кўрсатувчи омил-
лардан. Ота-боболаримиз азалдан илму маъ-
рифатни бебаҳо хазина сифатида эъзозлаган, 
таълим-тарбияни инсон камолотининг шарти 
деб билган. Дарҳақиқат, таълим-тарбия тизими 
ва шу асосда онгни ўзгартирмай, маънавиятни 
ривожлантириб бўлмайди.

АҚШ, Япония, Финляндия, Германия, Фран-
ция каби ривожланган давлатлар тажрибасидан 
маълумки, ўқиш жараёнида ҳар бир талабанинг 
маънавий-маърифий тадбирлардаги иштиро-
ки, ҳаракати (ёки ҳаракатсизлиги) “Ижтимоий 
фаоллик индекси” сифатида баҳолаб борилади 
ва бу битирувчининг портфолиосида муайян 
балл сифатида ўз аксини топади.

Бизда ҳам талаба ва ўқувчиларнинг 
ижодий фаоллигини ошириш, миллий ада-
биётимиз равнақига улкан ҳисса қўшган 
адибларимиз маънавий меросини ўрганиш-

га қаратилган ислоҳотлар доирасида “Ада-
бий-маърифий ҳафталиклар” лойиҳаси йўл-
га қўйилган. Бунда пойтахтимиздаги олий 
таълим муассасалари Адиблар хиёбонидаги 
атоқли ижодкорлар, ҳудудлардаги олий таъ-
лим муассасалари эса жойлашган ҳудудидаги 
истироҳат боғлари ва хиёбонларга бирикти-
рилиб, адабий-маърифий лойиҳаларни амал-
га ошириш режаси ишлаб чиқилди. Лойиҳа 
доирасида тадбирлар ташкил этилиб, 41 
мингдан зиёд талаба, профессионал таълим 

муассасаларининг 5,5 минг ўқувчиси ва 700 
ўқитувчи қамраб олинди. 

“Миллий қадриятлар сайли” тадбирлари дои-
расида миллий ҳунармандлик, робототехника, 
китоб ва галерея кўргазмалари, миллий либос-
лар, талабаларнинг ижодий ишлари намойиши, 
адиблар ҳаёти ва ижодига бағишланган саҳна кў-
ринишлари, мунозара, мушоира (шеърхонлик), 
миллий ўйинлар (арқон тортиш, бештош, вар-
рак сайли), кураш, оғир атлетика, тош кўтариш, 
мини футбол каби спорт  тадбирлари, шунингдек, 

беш муҳим ташаббус доирасида талабалар фес-
тивали ўтказилди.  Эътиборлиси, миллий адабиё-
тимиз намояндаларининг ҳаёти ва ижодига оид 
маълумотлар QR-код шаклида Адиблар xиёбони-
га жойлаштирилди.

Ёшларнинг маънавий иммунитетини мус-
таҳкамлашга қаратилган ислоҳотлар доираси-
да навбатдаги “Маърифат улашиб” лойиҳасида 
Ёзувчилар уюшмаси билан ҳамкорликда 156 
ёзувчи ва шоир 52 гуруҳга тақсимланган ҳол-
да 208 та олий таълим муассасаси ҳамда улар 
томонидан оталиққа олинган умумтаълим мак-
табларига, маҳаллаларга бириктириб чиқилди. 
Мазкур лойиҳа доирасида бугунга қадар та-
ниқли ижодкорлар билан 184 та олий таълим 
муассасаси, 360 та мактаб ва 497 та маҳаллада 
тадбирлар ташкил этилди. 

Бундан ташқари, “Заковат” интеллектуал 
ўйинлари, “Гулхан атрофида мушоира”, “Яшил 
макон” лойиҳаси асосида “Адиб билан кўчат 
экиш” сингари амалий тадбирлар ҳам уюшти-
рилди. 

Тошкент шаҳридаги олий таълим муассаса-
лари ўртасида “Барҳаёт анъаналар” шиори ос-
тида “Миллий қадриятлар сайли” танлови ҳам 
ташкил этилди. Танлов сўнгида қадриятлари-
миз, тарихимизни пухта билган билимдонлар 
тақдирланди.

Маданият, санъат, спорт, тадбиркорлик ва 
робототехника йўналишида юқори натижага 
эришган таниқли шахслар билан учрашув ва 
мотивацион маҳорат дарслари, Адиблар хиёбо-
нида бепул Wi-fi зоналари ва караоке майдон-
лари ташкил этилиб, китоб дўкони фаолияти 

йўлга қўйилди. Тадбирлар самарадорлигини 
оширишга қаратилган чора-тадбирлар режаси-
га мувофиқ, жорий йил ёз ойлари ва янги ўқув 
йилидан бошлаб пойтахтимиздаги ҳар бир олий 
таълим муассасаси Адиблар хиёбонида беш му-
ҳим ташаббус доирасида талабалар фестивали-
ни ўтказиши кўзда тутилган.

Ушбу фестивалларда беш муҳим ташаббус 
йўналишлари бўйича танлов ва мусобақалар, 
кўргазмали чиқишлар, маданият, санъат ва 
адабиёт мавзуларида фотокўргазма, либослар, 
амалий ижод намуналари, ахборот-коммуника-
ция технологиялари бўйича кўргазма, танлов ва 
бошқа турли чиқишлар ташкил этилади.

Бундан ташқари, талабаларнинг театр студия-
лари томонидан мазкур хиёбонда ҳайкаллари ўр-
натилган атоқли адибларнинг ҳаёти, фаолияти ва 
асарлари асосида саҳна кўринишлари намойиш 
этиш, пойтахтдаги ОТМлар ўртасида “Барҳаёт 
анъаналар” шиори остида “Миллий қадриятлар 
сайли” танловини ўтказишни режа қилганмиз.

Яна бир муҳим янгилик: хиёбонда ҳайкали 
ўрнатилган адиблар сиймосининг голограммаси-
ни яратиш ва ёшларга намойиш қилиб боришни 
режалаштирдик. Эътиборли жиҳати, голограмма 
орқали адибларнинг ўз умр йўли ҳақида сўзлаб 
беришини овозли акс эттириш мумкин. 

Хиёбон веб-сайтини такомиллаштириш, 
ижтимоий тармоқларда унинг расмий саҳи-
фаларини яратиш ва доимий равишда юрити-
лишини таъминлаш, шоир ва ёзувчилар ҳаёти 
ҳамда ижодига боғлиқ декорацияларни жой-
лаштириш, хиёбоннинг маршрут харитасини 
яратиш, инфокиоскларнинг доимий ишлашини 
таъминлаш ҳам кўзда тутиляпти.

Мамлакатимизда миллий маънавий тик-
ланиш, ёш авлод онги ҳамда дунёқарашини 
миллий қадриятлар асосида бойитиб бориш, 
миллий маънавиятимизни турли таҳдидлардан 
асраш, ёшларни тафаккури кенг, креатив фикр-
лайдиган, ташаббускор, ҳалол ва жонкуяр ҳам-
да муаммоли вазиятларда тўғри қарор чиқара-
диган қилиб тарбиялаш масалаларига алоҳида 
эътибор қаратилаётгани эътирофга лойиқ. Зеро, 
маънавият ҳар бир халқни тараққиёт сари элтув-
чи энг тўғри йўлдир.

ТЕЗ ОРАДА ЁПИЛИБ КЕТИШИ МУМКИНМИ?
Набирамнинг тоби қочиб, шифохонага тушиб қолди. Ўн 
кундан ортиқ шифохона ва дорихона ўртасида бўзчининг 
мокисидай қатнадим. Касалликнинг хавфли даври ортда 
қолгач, муолажани уйда давом эттиришимизни тайинлаб, 
набирамга жавоб беришди. Кетиш олдидан қўлимга дорилар 
рўйхати ёзилган қоғозни тутқазиб, уларни олиш шартлигини 
айтишди. Қоғоздаги узундан узоқ рўйхатни кўриб, кўзим 
жимирлаб кетди. Дориларни топиш учун мен бормаган 
дорихона қолмади ҳисоб. Бирида рецептда кўрсатилган дори 
йўқ бўлса, бошқасида нарх-наво ҳамёнбоп эмас...

дорлик жамиятлари шериклигида ижтимоий 
дорихона тармоғи ташкил этилиб, фармацев-
тика маҳсулотларини белгиланган нархларда 
сотиш, бу орқали ижтимоий аҳамиятга эга 
фармацевтика маҳсулотларини топиш, до-
риларни рецепт бўйича сотиш тартибини 
йўлга қўйиш мақсад қилинган. Бундай дори-
хоналар бевосита соғлиқни сақлаш бошқар-
малари тасарруфидаги оилавий шифохона ва 
поликлиника пунктлари ҳамда кўп тармоқли 
марказий поликлиникаларда ташкил этилган. 
Тиббиёт муассасалари ва ижтимоий дори-
хоналар ўртасидаги боғлиқлик туфайли ши-
фокор рецепт ёзиш жараёнида дорихонадаги 
дорилар кўламини инобатга олади.

Риштон тумани марказидан 30 чақирим 
олисда жойлашган Ёйилма қишлоғида беш 
мингдан ортиқ аҳоли яшайди. Шу кунга қа-
дар бу ерда дорихона йўқ эди. Беморлар ту-
ман маркази ёки қўшни қишлоқлардаги до-
рихоналарга боришга мажбур бўлган. Яқинда 
қишлоқда тумандаги 8-ижтимоий дорихона-
нинг 158-шохобчаси очилди. Унда аҳоли са-
ломатлиги учун керакли мингдан ортиқ дори 
воситаларини топиш мумкин.

— Қишлоғимизда дорихона очиш учун жуда 
кўп жойларга мурожаат қилдик, тадбиркор-
лардан илтимос қилганмиз. Лекин ҳеч қандай 
натижа бўлмаган, — дейди меҳнат фахрийси 
Азимжон Осмонов. — Чунки чекка қишлоқда 
савдо-сотиқ қилиш, даромад салмоғини ўйлаб 

кўпчилик рўйхушлик бермаган. “Ёйилма” қиш-
лоқ оилавий шифохонаси ҳузурида ижтимоий 
дорихона ташкил этилгани ҳар жиҳатдан қу-
лай бўлди. Дори ва тиббиёт буюмлари мақбул 
нархларда сотиляпти. Илгариги оворагарчилик 
ва ортиқча сарф-харажат барҳам топди.

Уйрат қишлоғидаги 44-оилавий поли к-
линика ҳудудида бир-бирига яқин учта до-
рихона бор. Уларнинг бири 156-ижтимоий 
дорихона шохобчаси. Тўғриси, ижтимоий 
дорихона бошқа дорихоналар билан қиёс-
лаганда бирмунча абгор кўринади. Аммо 
нарх-навоси нисбатан арзон. Масалан, од-
дий шприц 360 сўмдан 500 сўмгача, натрий 
хлор 8000 сўм атрофида. Бир дона система 
650 сўм. Унга яқин бошқа хусусий дорихо-
наларда бу қиймат бирмунча юқори: бир 
дона шприц нархи 500-1000 сўмгача, нат-
рий хлор 12 минг сўм, система минг сўмдан 
ортиқ.

— Шу маҳаллада яшаймиз, — дейди 
ўзини Муҳаммадсиддиқ Баракаев деб та-
ништирган суҳбатдошимиз. — Оилавий 
поликлиникаларда ижтимоий дорихоналар 
фаолият юритаётгани ўзига хос қулайликлар 
яратди. Ўзаро рақобат ва танлаш имконияти-

ни  беряпти. Дори-дармонни рецепт бўйича 
сотиш тартиби йўлга қўйилган. Авваллари 
бундай имконият йўқ эди.

— Оилавий поликлиникадаги тўқсон метр 
квадрат жойда ижтимоий дорихона шохобча-
си очганмиз, — дейди шохобча мудири Фар-
ҳод Раҳмонов. — Давлат-хусусий шериклик 
асосида тузилган шартнома шартларида шо-
хобчамиз ижара пули, электр энергияси, сув 
каби коммунал тўловлардан озод қилинган 
эди. Янги шартномада барча коммунал тў-
ловни шохобча ҳисобидан тўлаш тартиби жо-
рий этилаётгани ижтимоий дорихоналардаги 
нархнинг ошиб кетишига сабаб бўлмоқда.

Риштон туманидаги марказдан олисда 
жойлашган қишлоқларда 13 та ижтимоий 
дорихона шохобчаси ташкил этилган. Бу 
муассасалар “Фарғона дори-дармон” АЖ ва 
тиббиёт муассасалари билан тузилган шарт-
нома асосида жой, керакли дори ва тиббиёт 
буюмлари билан таъминлаб келинади.

— Шифокор қабулига борсангиз, 5-6 хил 
дори ёзиб беради, — дейди “Оқтомир” ма-
ҳалла фуқаролар йиғинида яшовчи Ҳаётжон 
Бойбобоев. — Аммо бу дориларни ижти-
моий дорихоналардан бирваракайига харид 
қилишнинг имконияти йўқ. Чунки уларнинг 
бир-иккитаси зарур пайтда сотувда бўлмай-
ди. Бошқа шу турдаги дорихоналар эса узоқ-
да жойлашган. Шу сабаб ассортименти кўп, 
аҳоли ўртасида танилган дорихоналарга бо-
ришга ҳаракат қиламиз.

Ҳозир Фарғона вилоятида 10 та ижти-
моий дорихона, 216 та ижтимоий дорихона 
шохобчаси, 1 та “Isuzu” ва 12 “Damas” ав-
томашинасида кўчма дорихона шохобчаси 
мавжуд. Уларнинг аксарияти чекка ҳудудлар 
ва чегараолди, бориш қийин аҳоли пунктла-
рида жойлашган. Ижтимоий дорихоналар 
фаолиятини қўллаб-қувватлаш учун маҳал-
лий бюджетдан 1 миллиард 152 миллион 
сўм сармоя жалб этилиб, барча ижтимоий 
дорихоналар учун керакли моддий-техник 
жиҳозлар марказлашган ҳолда олиб бе-
рилган ва тиббиёт муассасалари балансига 
қўйилган. Шунга мувофиқ, дорихоналар 
давлат-хусусий шериклик асосида “Фарғо-
на дори-дармон” АЖ ва Соғлиқни сақлаш 
вазирлиги ҳамкорлигида даволаш-профи-
лактика муассасалари, поли клиникалар ҳу-
зурида ташкил этилган.

— Аҳоли сонидан келиб чиққан ҳолда 
ижтимоий дорихоналар хизмат кўрсатиш ра-
диуси шаҳарларда 2-3, қишлоқ жойларда 5-10 
километрдан ошмайди, — дейди Риштон ту-
манидаги 8-ижтимоий дорихона мудири Со-
битжон Расулжонов. — Улар дори-дармон ва 
тиббиёт буюмлари 10 фоизидан кўп бўлма-
ган, энг кам чакана устама белгилаган ҳолда 
хизмат кўрсатиб келади. Дорихоналар зарур 

жиҳозлар билан таъминланган. Лицензияга 
эга мутахассислар фаолияти йўлга қўйилган.

Бир қараганда ҳамма иш рисоладагидек. 
Бироқ ижтимоий дорихоналар кундалик фао-
лиятида қатор муаммо ва қийинчиликларга 
дуч келмоқда.

— Биринчидан, ихтисослаштирилган 
дорихоналар даромади мажбурий тўловлар 
сирасига кирган иш ҳақи, солиқ, касса ва 
терминал, абонент тўлови билан боғлиқ ха-
ражатни қопламаяпти, — дейди “Фарғона 
дори-дармон” акциядорлик жамияти раиси 
Муҳаммадамин Турсунов. — Иккинчидан, 
ижтимоий касалликларни даволашда қўлла-
надиган дори-дармон ва тиббиёт буюмларига 
хусусий корхоналар сингари ортиқча устама 
нарх қўйилмайди. Жамият айланма маблағи-
ни тўлдириш учун банкдан олинадиган кре-
дит фоизида имтиёз жорий этилмаган. Шу 
йилдан бошлаб давлат-хусусий шериклик 
асосида ташкил этилган ижтимоий дорихо-
налар билан уч йиллик шартнома шартларида 
кўрсатилган, ижара ва коммунал тўловларга 
оид имтиёзлар тугатилди. Даволаш-профи-
лактика муассасаларида очилган ижтимоий 
дорихона шохобчаларидан фойдаланилган 
ҳар бир квадрат метр жой, электр энергияси, 
сув билан боғлиқ барча коммунал тўловларни 
мустақил тўлаш талаб этилмоқда. Бу кўплаб 
ижтимоий дорихоналар фаолиятига салбий 
таъсир кўрсатяпти. Шу сабабли зарар билан 
ишлаётган 100 дан ортиқ ижтимоий дорихо-
на фаолиятини тўхтатишга мажбур. Мазкур 
масалалар ечими юзасидан вилоят ҳокимли-
ги, соғлиқни сақлаш бошқармаси билан ма-
саланинг муқобил ечимини топишда амалий 
ёрдам беришларини сўраб мурожаат қилган-
миз.

Мазкур сабаблар нарх-навога салбий 
таъсир кўрсатиши аён. Ижтимоий дорихо-
наларнинг харажатни қопламаётгани сабаби 
эса уларнинг аксарияти аҳолиси кам, чекка 
ҳудудларда жойлашгани учун кунлик тушум 
пастлигида. Янги тартиб бўйича бу дорихо-
наларга ижара ва коммунал тўловлар мажбу-
риятининг юкланиши муаммолар кўламини 
кенгайтириши табиий. Бундан ташқари, ши-
фохона ва поликлиникага келган беморларга 
дори-дармонни ижтимоий дорихоналардан 
харид қилмаслик тавсия этилиб, бошқа до-
рихоналарга йўналтириш ҳолатлари тез-тез 
учраб турибди. Баъзи шифокорлар турли 
фирма ва компания вакиллари билан келиш-
ган ҳолда беморларни муайян дорихоналарга 
юборишга одатланган. Бу эса ижтимоий до-
рихоналар кунлик тушумига салбий таъсир 
кўрсатмоқда. Қолаверса, аҳоли ижтимоий 
дорихоналар фаолияти билан боғлиқ имтиёз 
ва имкониятлардан бехабар экани ҳам иш си-
фатига салбий таъсир кўрсатиб келаётир.

Расулжон КАМОЛОВ,
“Янги Ўзбекистон” мухбири

Бугуннинг гапи

Ўтган йил якунида Республика Маънавият ва маърифат 
кенгашининг кенгайтирилган йиғилишида маънавий-
маърифий ишлар самарадорлигини оширишга қаратилган 
ишлар таҳлил қилиниб, ёшларнинг маънавий мафкурасини 
мустаҳкамлаш масалалари хусусида алоҳида сўз юритилди.

Нуқтаи назар

ХАРАЖАТИНИ  ҚОПЛАМАЁТГАН 
ИЖТИМОИЙ ДОРИХОНАЛАР



“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 2015.

44065 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Лутфулла Сувонов 
Мусаҳҳиҳ: Насиба Абдуллаева
Дизайнер: Хуршид Абдуллаев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 00:32  Топширилди — 00:55

6 КЎЗГУ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

Музей ташкил этилаётган бу табаррук ҳовлига ҳар борганимда юрагимдаги армонларим, 
изтиробларим, соғинчларим ҳаққи, янада кўпроқ изланишимиз, меҳнат қилишимиз, жадид 

боболаримиз ғояларини қайта-қайта ёдга олиб қадам ташлашимиз зарурлигини ҳис қиламан.

www.yuz.uz yuz.uznews yuz.uz_news yuzyuz_official2024 йил 12 июнь, 115-сон

Жадидлар руҳи

“Париж — 2024”

Конференцияда маъруза қилганлар ораси-
да Бухоро давлат университети профессори 
Сулаймон Иноятовнинг ҳаяжонли нутқи диқ-
қатимизни тортганди:

— Бугун мени хурсанд қиладиган бир жи-
ҳат бор: камина уч буюк сиймо — Файзулла 
Хўжаев, Усмон Хўжа ва Отаулла Хўжаевга 
тааллуқли оилада дунёга келганман. Узоқ 
йиллар “халқ душманининг авлоди” деган 
тамға остида юрганлардан бириман. Кўнг-
лимга оғриқ берадиган яна бир жиҳат бор: 
ҳар сафар Тошкентга келганимда гул кўта-
риб бобом Отаулла Хўжаев қабрини зиёрат 
қилиш истагида юраман, бироқ унинг қабри 
қаерда, қачон вафот этган, қаерда отилганини 
ҳозиргача аниқлаганим йўқ.

Ниҳоят Сулаймон Иноятов Файзулла 
Хўжаев отилган жойни бориб кўришга му-
ваффақ бўлди. Москвадаги Коммунарка 
қабристонида олти минг олти юз кишининг 
исм-фамилияси махсус тахталарга ёзиб қў-
йилгани ҳақида хабар топган олим қушдек 
учиб боради. Қатағон қилинганлар рўйхатида 
Файзулла Хўжаев ва Акмал Икромов борли-
гини кўргач, кўнгли маҳзун тортди...

* * *
Шу йил 30 майда Президентимизнинг “Жа-

дидлар мероси давлат музейини ташкил этиш 
тўғрисида”ги қарори эълон қилингач, вақт ал-
ламаҳал бўлганига қарамай, Бухорога сим қоқ-
дик. Хушхабарни эшитган Сулаймон Иноятов 
беихтиёр йиғлаб юборди ва бундай деди:

— Биласизми, қизим, бу хабар мени етти 
осмон қадар руҳлантирди. Шундай кунлар 
келишини билардим. Жадид боболаримиз 
ҳақидаги маълумотларни бир неча йиллардан 
бери жамлаб, китоб нашр қилиш истагим бор 
эди. Айниқса, бобом Отаулла Хўжаевнинг 
жадидлар ғоясини амалга оширишдаги хиз-
мати катта бўлган.

Бир йил тўгаракка қатнаб, яхши тажриба 
тўплади. Айрим мусобақаларда иштирок этиб, 
фахрли ўринларни эгаллади. Мураббийлари 
қиздаги иқтидор келгусида натижа беришини 

“КªНГЛИМДАГИ 
ИЗТИРОБЛАР АРИМО¯ДА”

УЧ МАЪРИФАТПАРВАРНИНГ ЗУРРИЁДИ ШУКРОНАСИ
Ўтган йил 11-12 декабрь кунлари Тошкентда “Жадидлар: миллий 
ўзлик, истиқлол ва давлатчилик ғоялари” мавзусида ўтказилган 
халқаро илмий конференция қизғин муҳокамаларга бой бўлиб, 
унда Қозоғистон, Қирғизистон, Тожикистон, Туркманистон, 
Озарбайжон, Туркия, Россия, Венгрия, АҚШ, Германия, 
Нидерландия, Швеция, Япония ва бошқа мамлакатлардан таниқли 
олим ва экспертлар иштирок этганди.

Отаулла Хўжаев Бухоро шаҳри марказида-
ги Ҳовлипоёнда туғилиб вояга етган. Акаси 
Усмон Хўжа билан кўплаб китобларни бирга-
ликда ўқир, қаҳрамонлар каби янгича ҳаёт қу-
риш, курашишни орзу қиларди. Ака-ука мад-
расани тугатгач, Туркияга бориб, Истанбулда 
Абдурауф Фитрат билан учрашади ҳамда олий 
таълим муассасасида бирга таълим олади. 
Улар ўқиш билан чегараланиб қолмай, Тур-
кистондан, Бухородан ўқиш истагида келган 
ёшларни тайёрлов курсларида ўқитган, керак-
ли шароит яратиб берган.

Туркиядан қайтгач, ака-ука Бухорода 
ҳам янги усулдаги мактаб очиш таклифи-
ни билдиради. Ўзлари истиқомат қилган 
ҳовлида биринчи жадид мактабини очади. 
Атрофдаги гузарлардан янги ҳаёт ва маъ-
рифат истагидаги йигитлар кела бошлайди. 
Тез орада ака-ука қурган мактаб Бухорода 
машҳур бўлиб кетади. Бундан хабар топган 
амир тезлик билан мазкур таълим маскани-
ни ёпади.

— Бобом ва амаким ўз мақсади йўлида 
ҳар қандай тўсиқ ва машаққатдан қўрқмай-
диган жасоратли инсонлар бўлган, — дейди 
Сулаймон Иноятов. — Уйларидаги мактаб 
ёпилгач, атрофдаги бошқа маҳалла ва қиш-
лоқларда ҳам жадид мактаблари очишади. 
Илм ўрганиб, ўз ҳақ-ҳуқуқини, қадрини анг-
лай бошлаганлар ушбу мактабларни овоза 
қилади. Айниқса, Ғиждувон, Шаҳрисабз ва 
Нуротада очилган янги усул мактаблари эл 
орасида шов-шув бўлади. Ахир илм нури 
кирган қалб уйғона бошлайди-да. Ўзининг 
ўтмиши, бугуни ва эртаси учун қайғуради. 
Авлодлари муносиб издош бўлиб камолга 
етишини хоҳлайди.

Чиндан ҳам янги усул мактабларида таъ-
лим олганларнинг дунёқараши, фикрлаш тар-
зи ўзгаради. Энди улар маънавий-маърифий, 
ижтимоий-сиёсий мавзуларда муҳокама ва 
мунозаралар юрита бошлайди. Бу эса, албат-
та, шўро ҳукумати одамларига ёқмайди.

— Бобом ва катта бобом яшаган ҳовли 
бугун Жадидлар мероси музейига айлан-
тирилаётганидан ниҳоятда хурсандман, — 
дейди Сулаймон Иноятов. — Бу ҳовлининг 
эски суратлари мен учун жуда қадрли. Улар-
га термилганим сайин кўз олдимда маъри-
фатпарвар боболарим сиймоси гавдалана-
веради. Айниқса, бу қутлуғ ҳовлининг катта 
эгаси — бобом Пўлатхўжа йирик савдогар 
бўлган. Фарзандларини ўқимишли, билим-
ли қилишга жуда катта эътибор қаратган. У 
Бухоро амири Абдулаҳадхоннинг илтимоси 
билан Музаффария мактабига ҳомийлик 
қилган.

Суҳбатдошимизнинг айтишича, ўша давр-
да Отаулла Хўжаевга кўп азият етказилган. 
Икки марта зиндонбанд қилинган. Ҳибсга 
олинишидан аввал Отаулла Хўжаев “Ёш 
бухороликлар” номидан III интернационал 
конгрессда қатнашиш учун Москвага юбори-
лади. Қатъий фикр-мулоҳазали, таклифлари 
жўяли йигитни иштирокчилар ҳурмат қила-
ди. Отаулла Хўжаев Ленин билан учрашиб, 
туркистонлик ёшларнинг фикр-мулоҳазала-
рини айтиш учун ўзида журъат топади.

— 1920 йил августида бобом Бухорога 
қайтиб келади, — дейди Сулаймон Иноя-
тов. — Бухоро Халқ шўролар жумҳурияти 
ташкил этилганидан кейин Отаулла Хўжаев 
аввал ички ишлар вазири, кейин Файзулла 
Хўжаевнинг ёрдамчиси сифатида жумҳурият 
равнақи йўлида жуда катта хизмат қилади. 

Ҳатто Файзулла Хўжаев сафарга кетган чоғ-
лари давлатни бошқаришда бевосита ишти-
рок этади.

Садоқатли меҳнати боис, давлат ишончи-
га кира бошлаган Отаулла Хўжаев миллий 
озодлик ҳаракати авж олган кезлари Шар-
қий Бухорога юборилади. У ўша ҳудудларга 
бориб, миллий озодлик ҳаракати вакиллари 
билан алоҳида учрашади ва уларни давлатга 
садоқат билан хизмат қилишга кўндиради. 
Афсуски, бу келишувларнинг кўпи қоғозда 
қолиб кетади.

— Ўша йиллари озодлик ҳаракатини се-
зиб қолган шўролар Бухорода ўзгариш ва 
янгиланиш қилмоқчи бўлган барча зиёли-
ларни ҳукумат ишидан четлаштира бошлай-
ди, — дейди Сулаймон ота. — Улар ўрнига 
саводсиз, сиёсий масалани тушунмайдиган, 
маълумоти ва саводи йўқ кишилар қўйилади. 
Шу мақсад йўлида ҳукумат тайинлаган мах-
сус гуруҳ Бухорога юборилади. Мазкур гуруҳ 
23 июнда Абдурауф Фитрат, Отаулла Хўжаев, 
Мўйинжон Аминов ва Саттор Хўжани Бухо-
родан бадарға қилади.

Ўзбекистон ССР ташкил этилгач, Отаулла 
Хўжаев ногиронлар уюшмасида бошлиқ ўрин-
босари бўлиб иш бошлайди. Шу билан бирга, 

бошқа хўжалик ишларини ҳам зиммасига ола-
ди. 1930 йили Кисловодскка юборилади. У 
Ўзбекистон санаторийси бошқаруви раиси бў-
либ фаолият юритади. Орадан бир йил ўтгач, 
Бухорога қайтиб келиб, биринчи гастрономни 
қуришга бел боғлайди. Гастроном директори 
сифатида иш бошлаган пайти эса Бухорода ва-
зият яна кескинлашади. Файзулла Хўжаевни 
айблаш учун қатор бухороликлар ҳибсга оли-
нади. Улар қаторида Отаулла Хўжаев ҳам бор 
эди. Ўн ойга яқин давом этган терговда унга 
жуда кўп сохта айблар қўйилади.

Архив маълумотларида қайд этилишича, 
Отаулла Хўжаев ва яна 17 бухоролик фаол 
ўлимга ҳукм этилади. 1937 йил 25 октябрда 
Бўзсув канали атрофида отилади. Орадан 
анча муддат ўтиб, 1965 йил 2 декабрда оқла-
нади.

— Узоқ йиллар давомида мана шу аж-
додларим шажарасини яратишга муваффақ 
бўлдим, — дейди Сулаймон Иноятов. — 
Бироқ тўплаб юрган маълумот ва мақолала-
римни сир сақладим. Президентимизнинг 
2018 йил 16 февралда Бухорога ташрифида 
айтган мана бу гапини эшитиб, қайта ту-
ғилгандек бўлдим: “Биз Файзулла Хўжаев 
ва унинг сафдошлари олдида қарздормиз!”. 

Қулоғимга ишонмадим, боболаримнинг 
сарсон руҳини қучиб, аламим бўғзимдан 
отилиб йиғладим: “Мен сизлар билан фахр-
ланаман, жадид боболарим! Сизлар душ-
ман эмассиз! Сизлар миллат бирлиги, маъ-
рифати, маънавияти учун курашган халқ 
қаҳрамонисиз!”. 

Сулаймон Иноятов ва тарих фанлари 
доктори Қаҳрамон Ражабов ҳаммуаллиф-
лигида тайёрланган маълумот ва мақолалар 
тўпламини кўздан кечирар эканмиз, суло-
ланинг 300 га яқин вакили номи мужассам 
жамланмада уч буюк сиймо — Файзулла 
Хўжаев, Усмон Хўжа, Отаулла Хўжаев ҳаё-
ти ва фаолиятига оид хориж матбуотида 
нашр этилган кўплаб мақолалар ҳам борли-
гига гувоҳ бўлдик.

— Гул кўтариб, боболарим қабрини из-
лаб юрган чоғларимдаги изтироблар ари-
моқда, — деди хайрлашув чоғида Сулаймон 
Иноятов. — Музей ташкил этилаётган бу та-
баррук ҳовлига ҳар борганимда юрагимдаги 
армонларим, изтиробларим, соғинчларим 
ҳаққи, янада кўпроқ изланишимиз, меҳнат 
қилишимиз, жадид боболаримиз ғояларини 
қайта-қайта ёдга олиб қадам ташлашимиз 
зарурлигини ҳис қиламан.

Бу эътироф айни мақоламизга мос гўзал 
хулоса бўлди. Давлатимиз раҳбари таъкид-
лаганидек, “Буюк маърифатпарвар боболари-
миз томонидан олға сурилган ғоявий-сиёсий, 
ижтимоий-маърифий ва ҳуқуқий-ахлоқий 
қарашлар, турли миллат ва элатлар ўртасида 
бағрикенглик ва ҳамжиҳатлик тамойилла-
рини қарор топтириш билан бирга, миллий 
манфаатларни ҳимоя қилишга қаратилган 
интилишлар ҳозирги мураккаб ва таҳликали 
замонда барчамиз, аввало, ёшларимиз учун 
чинакам ибрат намунасидир. Уларнинг ҳаёти 
ва жасорати бугунги тинч ва осойишта кун-
ларга осонлик билан эришилмаганини эсла-
тиб, миллий истиқлолимизни, жонажон Ва-
танимизни кўз қорачиғидай асрашга доимо 
даъват этиб туради”.

Мухтасар ТОЖИМАМАТОВА,
“Янги Ўзбекистон” мухбири

Бўстонлиқ туманида дунёга келган Регина олти ёшидан бадиий 
гимнастика билан шуғуллана бошлаган. Мураббийлари ундаги 
иштиёқни кўриб ҳайратланган. Устозларининг топшириғини 
чаққон ҳаракат билан моҳирона бажариши қизнинг келгусида 
етук спортчи бўлишидан дарак берарди. Нафис спорт тури 
усулларини ўзлаштириб олиш учун анча вақт талаб этилади. Лекин 
Регинага икки-уч кўрсатма етарли эди. Ўша палладаёқ мураббий 
ҳаракатларини такрорлаб, ўзлаштириб олар, қисқа муддатда 
кейинги машғулотга ўтишга ҳозирлик кўраётган бўларди.

ҳеч бир тахминсиз айтарди. Қизалоқ 2-синфга 
ўтганида мураббийи бошқа жойга кўчиб кети-
ши билан бадиий гимнастика тўгараги фаолия-
ти ҳам тўхтади. Эндигина бу спорт турига мос-

лашган қизнинг мустақил шуғулланишдан ўзга 
чораси қолмади.

Бир оз улғайгач, спорт мактабидаги енгил ат-
летика тўгарагига аъзо бўлди. Санжар Раҳмонов 
мураббийлигида ядро ва босқон, диск улоқтириш 
сирларини мукаммал ўрганиб борди. Қизиқиши 
юқорилиги боис, енгил атлетика машғулотларига 
ҳам тез мослашди. Айниқса, узоқ масофага бос-
қон ёки диск улоқтириш кўникмасини ўз вақтида 
ўзлаштириб, тенгдошларига нисбатан яхши на-
тижаларга эриша бошлади. Дастлаб туман ва ша-
ҳар биринчиликларида иштирок этиб, рақибла-
рини доғда қолдирди. Шундан сўнг мураббийи 
уни катта мусобақалар сари етаклади. Спортчи 
қиз мамлакат биринчиликларида қатнашиб, таж-
рибасини ошириб борди.

— Илк бор мамлакат мусобақасида қат-
нашганимда эндигина 7-синфга ўтгандим, — 
дейди Регина Адашбоева. — Ўшанда ядро 
улоқтиришда кучимни синаб кўриш учун им-
коният берилган. Ростини айтсам, анча ҳадик-
сираганман. Бундан ташқари, мураббийларим 
ишончини оқлолмай қолишдан чўчиганман. 
Шундай бўлса-да, катталарнинг далдаси билан 
ҳеч иккиланишсиз майдонга тушдим. Дастлаб-
ки уринишдаёқ кўрсаткичим ёмон бўлмаган. 
Аммо ўрин эгаллайман деб ўйламаганман. 
Шу сабабли атлетларни тақдирлаш пайтида 
эътибор қилмай, томошабинлар орасида ўти-
риб, бошқаларни олқишлаб тургандим. Бир 
маҳал ядро улоқтирувчиларга навбат берилди. 

Биринчи ўрин соҳиби сифатида менинг исм-
фамилиямни эълон қилиб қолишса бўладими! 
Ён-атрофга қараб, бир хил исм-фамилияли 
бошқа тенгдошим бўлса керак, дея жим ўтир-
ганман. Мураббийим ёнимга келиб, қўлимдан 
етаклаб, олиб борганида ўзимга ишонмаган-
дим. Шоҳсупага кўтарилганимда олқишлаб, 
бўйнимга олтин медаль тақишди. Кўзимда эса 
қувонч ёши. Шу рағбат ортидан фақат ғолиб-
ликка эришадиган бўлдим.

Регина шу билан тўхтаб қолмади. Аксинча, 
у иштирок этган ҳар бир мусобақада бошқалар 
1-ўринни эгаллай олмайдиган бўлди. Ўша йил-
лари пойтахтимизда енгил атлетика бўйича Мил-
лий олимпия қўмитаси соврини учун ўтказилган 
Ўзбекистон чемпионатида Регина ҳам рўйхатдан 
ўтади.

Мусобақанинг биринчи куни 17 ёшгача бўл-
ган спортчи қизлар ўртасида босқон (3 кг) улоқ-
тириш бўйича баҳсларда кутилмаганда у 62,64 
метр натижа қайд этади. Ушбу натижаси билан 
Ўзбекистоннинг янги рекордини ўрнатди. Қи-
зиқарли жиҳати, бунгача рекорд 2014 йили ўр-
натилган бўлиб, ўшанда Гулрухсора Ҳошимова 
босқонни 53,54 метр узоққа улоқтирганди. Де-
мак, Регина Адашбоева бу борадаги натижани 9 
метрга яхшилай олди.

Енгил атлетика билан шуғулланиш давомида 
Регина Ўзбекистон чемпионатида ўттиз марта-
дан ортиқ ғолиб бўлди. Осиё мусобақаларида 
саккиз карра совринли ўринларни эгаллади.

Спортчи қиз саккиз йилга яқин бу спортда 
яхшигина натижаларни қўлга киритди. Шу вақт 
оралиғида унга оғир атлетика билан шуғул-
ланиш борасида мутахассислар бир неча бор 

таклиф берди. Бир оз қизиқиши борлиги сабаб 
охири оғир атлетика билан шуғулланишни мақ-
сад қилди.

— 2021 йилдан оғир атлетикага ўтдим, — 
дейди Регина. —Кўпчилик бу осон эмас-
лигини айтиб, эплаб кетолмаслигимни таъ-
кидлади. Бироқ ортга қайтмадим. Шу йўлни 
танладимми, энди уддалашим кераклигини 
ҳис қилган ҳолда олға интилдим. Кишида қи-
зиқиш бўлса, қолгани ҳеч гап эмас. Устозим 
Акром Зайниддинов кўмагида аста-секин тош 
кўтаришни ўрганиб бордим. Гоҳида муам-
моларга дуч келсам-да, барибир ташлаб кет-
маслик учун катта куч билан машғулотларга 
берилдим. Интилганга толе ёр, деб бежиз ай-
тишмаган. Барча тўсиқлардан ўтиб, бу спорт 
турини ҳам мукаммал эгаллашга интилдим. 
Оғир атлетикада, асосан, силтаб ва даст кў-
тариш йўналишлари мавжуд. Бунинг учун 
ҳар бир шуғулланувчидан катта маҳорат ва 
ўзига хос куч талаб этилади. Бошида бунча-
лик оғир тошни кўтаришга ўзимда ҳам ишонч 
бўлмаган. Лекин астойдил интилиш барибир 
ўз самарасини кўрсатаркан. Бугун ҳеч икки-
ланишсиз белгиланган оғирликдаги тошни 
кўтара оляпман.

Дастлаб енгил атлетика йўлакларида мақ-
товга арзирли натижалари билан яхши танил-
ган полвон қиз оғир атлетикага ўтгач, ғалабали 
юришларини канда қилмади. Шуғулланишни 
бошлаганига олти ой ўтмасдан оғир атлетика 
бўйича Ўзбекистон чемпионатида ғолибликни 
қўлга киритди.

Ҳозирга қадар Регина оғир атлетика бўйича 
ўн марта Ўзбекистон биринчилигида олтин ме-
далга сазовор бўлди. 2020 йилдан Ўзбекистон 
терма жамоаси аъзоси. Халқаро мусобақаларда 
-81 ва -87 килограмм вазн тоифаларида юрти-
миз шарафини ҳимоя қилиб келмоқда.

Шу вақтга қадар Осиё чемпионатларида  
4 та кумуш ва 2 та бронза, “Коня — 2021” Ис-
лом бирдамлиги ўйинларида бронза ва Бела-
русда ўтган II МДҲ ўйинларида кумуш медаль 
билан тақдирланди.

Халқаро оғир атлетика федерацияси (IWF) 
эълон қилган Олимпиада рейтинги якунига кўра, 
Регина Адашбоева -81 килограмм вазн тоифасида 
“Париж — 2024” ёзги олимпия ўйинлари йўллан-
масини қўлга киритди. Айни пайтда у оғир атле-
тика бўйича мамлакатимиз терма жамоаси сафида 
Парижда ўтадиган нуфузли мусобақага ҳозирлик 
кўрмоқда.

— Олимпиада ўйинларида иштирок этиш 
ҳар бир спортчининг юксак орзуси, — дейди 
Регина. — Мен ҳам олдимга қўйган мақсадим-
га эришиш арафасидаман. Энг асосийси, нафа-
қат иштирок этаман, балки совринли ўринлар-
дан бирини эгаллаб, юртимизга медаль билан 
қайтаман. Бунинг учун имкониятлар етарли.

Унинг шижоати ғалабалар томон етаклаши 
шубҳасиз. Шундай экан, Парижда бошқа вакил-
ларимиз қатори Регинанинг самарали меҳнати 
эвазига юртимиз мадҳияси баралла янграшига 
ишонамиз.

Акбар РАҲМОНОВ,
“Янги Ўзбекистон” мухбири

